
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 21-mart, payshanba, 
35-36 (23.912-23.913)-son

Topadigan eng 

qimmat va qadrli 

narsamiz mehr-

muhabbatdir

KUN
H IKMATI

Prezident qaroriga ko‘ra

Viloyatimizning asosiy bayram 
tantanalari Samarqand shahrining 
ikki hududida tashkil etildi. 

ODATDAGIDAN BOSHQACHA 
19-mart kuni shaharning Alisher 

Navoiy nomidagi markaziy istirohat 
bog‘i va uning atrofidagi ko‘cha hamda 
xiyobonlar erta tongdan mahalliy aholi 
va mehmonlar bilan gavjum bo‘ldi. 
Ularni bog‘ning asosiy kirish qismida 
qo‘llari ko‘ksida bo‘lgan milliy libosdagi 
samarqandlik yoshlar qarshi oldi. Bog‘ 
ichida esa har bir mehmonni viloyat 
tibbiyot va ta’lim muassasalari, korxona 
hamda tashkilotlar vakillari tomonidan 
bahorga mos bezatilgan sahnalarda 
bir-biridan qiziqarli ko‘rgazmalar va 
badiiy chiqishlar kutib turardi. 

- Yoshlar ishlari agentligi viloyat 
boshqarmasi, shahar va tuman bo‘lim-
lari uchun bog‘ning asosiy kirish dar-
vozasi atrofidan joy ajratilgan edi, - 
deydi Samarqand shahri Halifa Ibrohim 
mahallasi yoshlar yetakchisi Dilafro‘z 
Qo‘shoqova. – Bog‘ga kirib kelayotgan 
har bir ishtirokchini yoshlarimiz milliy 
o‘yinlar namoyishi, o‘lan va laparlar, 
kelin salomlar bilan kutib oldi. 

BAHOR TAOMLARI TARQATILDI
Bu yilgi Navro‘z bayrami Rama-

zon oyiga to‘g‘ri keldi. Yangilanish va 
yasharish ayyomini esa bahor taomlari-
siz tasavvur qilib bo‘lmaydi. Bayramona 
bezatilgan dasturxonga qo‘l uzatish 
noqulayligini his etgan tadbir tashkilot-
chilari mehmonlarni bahor taomlaridan 
bahramad qilishning imkonini topibdi. 
Holva, nisholda,  halim, sumalak va 
boshqa bahor tomolari maxsus idishlar-
ga solinib, iftorlik uchun ulashildi.

- Markaziy istirohat bog‘ining asosiy 
darvozasidan kirish qismida biz uchun 
joy ajratildi, - deydi viloyat maxsus 
bolalar sihatgohi bosh shifokori Jamila 
Ravshanova. – Jamoamiz tomonidan 
tayyorlangan sumalakni tadbir ishtirok-
chilariga tarqatyapmiz. 

Navro‘z bayrami tantanalarida 
ishtirok etayotgan xorijlik mehmonlar-
ning safi yildan-yilga kengayib boryapti. 
Bu galgi bayram tomoshalari davomi-
da har qadamda chet ellik sayyohlarni 
uchratish mumkin edi. Ular qadriyat-
larimiz aks etgan har bir ko‘rgazma 
va badiiy chiqishni katta qiziqish bi-
lan tomosha qildi. Ularga hamrohlik 
qilayotgan gid-tarjimonlarning ishi oson 
kechdi. Sababi, mezbonlar orasida chet 
tillarda erkin suhbat quradigan yoshlar 
talaygina edi. Bir sahna yonida ameri-
kalik professor mahalliy aholi bilan 
o‘zbek tilida suhbatlashib, ularga tabrik 
so‘zlarini yo‘llab turgani ko‘pchilikning 
e’tiborini tortdi.

- Bundan 10-15 yil ilgari Toshkentda 
o‘qiganman, - deydi u. – O‘sha paytda 
o‘zbek tilini o‘rganganman. Yaqinda 
Samarqand xalqaro texnologiya uni-
versitetiga ishga kirdim. Bu qadimiy 
shaharda o‘tkaziladigan Navro‘z bayra-
mi tadbirlarida birinchi marta ishtirok 
etishim. Tadbirda oila a’zolarim bilan 
birga qatnashyapman. 

“Mo‘jiza” amfiteatrida taniqli san’at-
korlar ishtirokida  konsert dasturi nam-
oyish etildi.

NAVRO‘Z BAYRAMIGA 
MUNOSIB TUHFA
Viloyatning asosiy bayram tanta-

nalari Samarqand shahridan oqib o‘tu-
vchi Siyob arig‘i bo‘yida ham davom 
etdi. Keyingi paytda mazkur ariq atro-
fida keng ko‘lamli obodonlashtirish va 
ko‘kalamzorlashtirish ishlari olib borildi. 
Chiqindi va noqonuniy qurilishlardan 
tozalangan hududlar obod qilinib, 
daraxt ko‘chatlari o‘tqazildi. Aholi va 
sayyohlarning tabiatdan bahra olib, 
piyoda va velosipedda harakatlanishi 
uchun yo‘laklar barpo etildi, o‘rindiqlar 
o‘rnatildi.

- Bir paytlar Siyob arig‘i bo‘yi qa-
rovsiz, kechalari zimiston joylar edi, - 
deydi Obirahmat mahallasida yashovchi 
Nasiba Sayfiyeva. – Yaxshilarning tash-

abbusi bilan hudud qisqa vaqtda obod 
bo‘ldi. Bu nafaqat obirahmatliklar, balki 
butun shahrimiz aholisi uchun Navro‘z 
bayramida munosib tuhfa bo‘ldi. 

HUDUDDA UZOQ VAQT 
QOLGING KELADI, 
AYNIQSA, NAVRO‘Z ARAFASIDA...
Ariqning Xo‘ja Doniyor majmuasidan 

akademik Vohid Abdullayev ko‘chasiga-
cha bo‘lgan 2 kilometr hududda Xo‘ja 
Doniyor, Obi rahmat hamda Bog‘imay-
don mahallasi aholisi, maktabgacha va 
maktab ta’limi muassasalari, tadbirkorlar 
ishtirokida bayram sayli tashkil etildi. 
Milliy taomlar hamda liboslar ko‘rgazma-
si, xushovoz xonandalarning chiqishlari, 
o‘quvchi-yoshlarning raqslari tadbirga 
yanada ko‘tarinkilik bag‘ishladi.

- Samarqandga o‘zbek xalqining 
milliy urf-odat va an’analarini ko‘rish 
uchun keldik, - deydi qozog‘iston-
lik Tatyana Pitrenko. – Sayohatimiz 
Navro‘z bayramiga to‘g‘ri kelganidan 
xursandmiz. Qayerga bormaylik, milliy 
libos kiygan xush kayfiyatdagi odamlar-
ni, bahor taomlari bilan bezatilgan 
bayram dasturxonlarini ko‘ryapmiz. Ta-
assurotlarimiz ulkan. Bu yerda ko‘proq 
qolishni o‘ylayapmiz.

QADRIYATLARNI HURMAT 
QILGAN YOSHLAR KAM 
BO‘LMAYDI
Gala Osiyo mahallasida bayram tad-

birlari uch hududda tashkil etildi. Siyob 
kanali bo‘yida bo‘lib o‘tgan sayilda 
yoshlar ishtirokida milliy sport o‘yinlari 
o‘tkazilib, turli ko‘rgazmalar va sahna 
ko‘rinishlari namoyish etildi.

- Hududimizda har yili Navro‘z 
bayrami munosabati bilan milliy sport 
o‘yinlari o‘tkazilib, g‘oliblar taqdirlana-
di, - deydi Baxtiyor Rahmonov. – Bu 
an’ana ota-bobolarimizdan meros. 
Shuning uchun bo‘lsa kerak, mahal-
lamizdan ko‘plab sportchilar yetishib 
chiqmoqda. Yoshlarda milliy qadriyat-
larimizga hurmat, or-nomus tuyg‘usini 

shakllantirar ekanmiz, ular hech qa-
chon va hech qayerda kam bo‘lmaydi.

Siyob arig‘i bo‘yida joylashgan Xumo 
mahallasida tashkil etilgan tadbirlar 
ham ko‘tarinki ruhda o‘tdi. Bu yerda 
atrofdagi 13 mahallada yashovchi aholi 
va mehmonlar  bayramni xush kayfi-
yatda qarshi oldi. “SAM IT GLOBAL” 
akademiyasida o‘tkazilgan asosiy tadbir 
doirasida nogironligi bo‘lgan fuqarolar 
va ehtiyojmand oilalar farzandlari uchun 
osh damlandi. 

Ikki hududda o‘tkazilgan Navro‘z 
tadbirlarida viloyat hokimi Erkinjon 
Turdimov ishtirok etib, aholini bayram 
bilan tabrikladi. Yoshlar, tadbirkor va 
hunarmandlar, mahallalar oqsoqollari 
bilan dildan suhbatlashdi. Siyob arig‘i 
bo‘yiga sayyohlarni ko‘proq jalb  qilish 
uchun hududni yanada obod qilish 
bo‘yicha takliflar bildirildi. 

* * *
Qo‘shrabot tumanida o‘tkazilgan 

bayram tadbirlari ham har yilgidan 
boshqacha bo‘ldi. Jo‘sh qo‘rg‘oni va 
Qirqovul qishlog‘i qir-adirlarida tashkil 
etilgan Navro‘z tantanalarida tuman 
aholisi va mehmonlar ishtirok etdi. 

- Yaqinda tashkil etilgan “Zarchash-
ma” folklor dastasi bugun ilk bor katta 
sahnada o‘z chiqishlarini namoyish etdi, 
- deydi tuman hokimi o‘rinbosari Xolboy 
Ko‘bayev. – Jamoaning bu chiqishlari 
har bir tadbir ishtirokchisining, ayniqsa, 
xorijdan kelgan mehmonlarning e’tiborini 
tortmay qolmadi. Olis hududda joylash-
gan tuman aholisi bugungi kun nafasi bi-
lan yashayapti. Har bir sohada yuksalish 
sari dadil qadamlar tashlanayotganining 
guvohi bo‘lyapmiz.  

Navro‘z tantanalari viloyatimizning 
boshqa shahar va tumanlarida, ma-
hallalarida ko‘tarinki kayfiyatda davom 
etmoqda. 

To‘lqin SIDDIQOV,
Asqar BARATOV,

Fazliddin RO‘ZIBOYEV,
Baxtiyor MUSTANOV,

“Zarafshon” muxbirlari.

BMT tomonidan tavsiya etilgan sifatni 
boshqarish bo‘yicha qo‘llanmalarni to‘liq 
joriy etish doirasida zarur tashkiliy choralar 
ko‘riladi. Bunda rasmiy statistikani tayyor-
lovchilarning har birida rasmiy statistikada 
sifat va tarqatish siyosatlari ishlab chiqiladi. 
BMT tomonidan ma’qullangan qo‘llanma 
(NQAF) asosida Milliy sifatni boshqarish 
qo‘llanmasi ishlab chiqiladi. Milliy statistika 
tizimini global baholashdan o‘tkazish tashkil 
etiladi va natijalari e’lon qilinadi.

2025-yil 1-yanvardan statistika kuzatuv-
larini amalga oshirish jarayoniga konsalting 
kompaniyalari, oliy ta’lim muassasalari va 
ilmiy-tadqiqot institutlari jalb etiladi. 

2024-yil yakuniga qadar “Statistika” 
integ rallashgan axborot tizimi va “Elektron 
hukumat” tizimining idoralararo integrat-
siyalashuv platformasi o‘rtasida elektron 
ma’lumotlar almashinuvi yo‘lga qo‘yiladi.

Qarorga ko‘ra, O‘zbekistonda aholini 
ro‘yxatga olish 2025-2026-yillarda amalga 
oshiriladi. Statistika agentligi 2024-yilda 
aholini ro‘yxatga olishni aholining keng om-
masiga tushuntirish bo‘yicha targ‘ibot-tash-
viqot ishlarida foydalanish uchun videoro-
lik, banner, flayer va bukletlar tayyorlaydi. 
2021-yilda o‘tkazilgan sinov natijalari va 
xalqaro ekspertlarning tavsiyalari asosida 
aholini ro‘yxatga olish savolnomalari shakl-
larini takomillashtiradi. Xalqaro tajriba va 
ekspertlarning tavsiyalari asosida “Aholini 
ro‘yxatga olish” axborot tizimi takomil-
lashtiriladi. “STATA” amaliy dasturiy paketi 
litsenziyasini xarid qilish va unda ro‘yxatga 
olish natijalarining chiquvchi jadvallari namu-
nalarini shakllantirish belgilandi. 

Qaror bilan 2024-2025-yillarda O‘zbeki-
ston qishloq xo‘jaligi sohasida ro‘yxatdan 
o‘tkazishga tayyorgarlik ko‘rish va uni amal-
ga oshirishga doir uslubiy hujjatlarni ishlab 
chiqish, 2025-2026-yillarda qishloq xo‘jaligi 
sohasida ro‘yxatdan o‘tkazish yuzasidan 
targ‘ibot-tashviqot ishlarini tashkil etish, 
ko‘zda tutilgan qishloq xo‘jaligi sohasida 
ro‘yxatdan o‘tkazish ishlari 2027-2028-yillar-
da amalga oshiriladi. 

Fazlulloh ESHONQULOV, 
viloyat statistika boshqarmasi axborot 

xizmati rahbari.

“Mahalliy davlat hokimiyati to‘g‘risida”gi O‘zbekis
ton Respublikasi Qonunining 17moddasiga asosan 
QAROR QILAMAN:

1. Xalq deputatlari viloyat Kengashining oltin-
chi chaqiriq to‘qson yettinchi sessiyasi 2024-yil 
28-mart kuni chaqirilsin.

2. Sessiya kun tartibiga quyidagi masalalar kirit-
ilsin:

- O‘zbekiston Respublikasi Prezidentining 2021-
yil 10-dekabrdagi “O‘zbekiston Respublikasining ijti-
moiy va ishlab chiqarish infratuzilmasini rivojlantirish 
dasturi hamda boshqa davlat dasturlari ijrosi ustidan 

nazoratni kuchaytirishga doir qo‘shimcha chora-tad-
birlar to‘g‘risida” PQ-43-son qarorining ijrosi yuzasi-
dan viloyat ichki ishlar boshqarmasi boshlig‘i, 3-sek-
tor rahbari R.Mamatovning hisoboti;

- “O‘zbekiston - 2030” strategiyasining ijrosi 
bo‘yicha amalga oshirilayotgan ishlar yuzasidan 
viloyat ekologiya, atrof-muhitni muhofaza qilish va 
iqlim o‘zgarishi boshqarmasi boshlig‘i K.Sherma-
tovning hisoboti;

- O‘zbekiston Respublikasi Prezidentining 2022-yil 
12-iyuldagi “2022-2026-yillar davomida amalga oshi-
rilishi mo‘ljallangan “Xavfsiz va ravon yo‘l” umummilliy 
dasturini tasdiqlash to‘g‘risida” PQ-316-son qarorning 

viloyatdagi ijrosi yuzasidan viloyat avtomobil yo‘llari 
bosh boshqarmasi boshlig‘i A.O‘roqovning hisoboti;

- jamoat ehtiyojlari uchun yer uchastkasini olib 
qo‘yish bo‘yicha taqdimot materiallarini ko‘rib chiq-
ish va mulkdorlar bilan ochiq muhokama o‘tkazishga 
ruxsat berish to‘g‘risida;

- xalq deputatlari viloyat Kengashi tomonidan 
viloyat huquqni muhofaza qiluvchi organlar rah-
barlari hisobotlarini eshitish tartibini tasdiqlash 
to‘g‘risida;

- Urgut tumani Nisbot mahallasi, Kattaqo‘rg‘on 
tumani Jumaboy mahallasi, Qo‘shrabot tumani Chor-
loq mahallasi, Ishtixon tumani Ko‘tarma mahallasi, 

Oqdaryo tumani Yangiqo‘rg‘on mahallasi, Toyloq 
tumani Jumabozor mahallasi va Paxtachi tumani 
Hunarmand mahallalarining bosh rejalarini va unga 
tutash mahallalarni shaharsozlik jihatidan rivojlantir-
ish sxemalarini tasdiqlash to‘g‘risida;

- viloyat prokuraturasining 2024-yil 16-fevralda-
gi 15/24-527-sonli taqdimnomasini ko‘rib chiqish 
to‘g‘risida.

Viloyat hokimi       E.TURDIMOV

2024yil 18mart

Samarqand viloyati hokimining QARORI

Xalq deputatlari viloyat Kengashining oltinchi chaqiriq to‘qson yettinchi 
sessiyasini chaqirish to‘g‘risida

Keyingi to‘rt 
yilda aholi va 
qishloq xo‘jaligi 
ro‘yxatga 
olinadi 

Joriy yil 4-mart kuni Prezidentimizning 
“O‘zbekiston Respublikasi Prezidenti 
huzuridagi Statistika agentligi faoliyatini 
tashkil etish chora-tadbirlari to‘g‘risi-
da”gi qarori qabul qilindi. Unga ko‘ra, 
joriy yil yakuniga qadar BMTning rasmiy 
statistika sifatini ta’minlash bo‘yicha 
bazaviy prinsiplari milliy statistika tizimi-
ga joriy etilishini ta’minlash maqsad 
qilingan. Ya’ni, endi rasmiy axborotlarni 
tayyorlovchilar tomonidan tarqatiladi-
gan statistika ma’lumotlari ularni ishlab 
chiqishning namunaviy modeli (GSBPM) 
asosida shakllantiriladi. OLAM NURGA TO‘LSIN SEN BILAN, NAVRO‘Z!



2 2024-yil 21-mart, 
payshanba Chetdan olib kelinib, lizingga beriladigan motokultivator va 

minitraktorlarga bojxona imtiyozi 3 yilga uzaytiriladi

Joriy yilning 12-fevral kuni Prezidentimiz rais-
ligida agrar sohadagi ustuvor vazifalar, qish-
loq xo‘jaligida yangi zaxiralarni ishga solish 
hamda 2024-yilgi ustuvor vazifalar yuzasidan 
videoselektor yig‘ilishi bo‘lib o‘tdi.

Sohada keyingi yillarda amalga 
oshirilgan islohotlar natijasida deh-
qon-fermerlarning manfaatdorligi, 
daromadi oshib, mahsulot turi 
ko‘paydi, klaster tizimi rivojla-
nib, yuqori unumli texnika va 
chuqur qayta ishlash kirib 
keldi, yangi navlar va agro-
texnologiya ko‘paymoqda. 
Jumladan, o‘tgan yili ishlab 
chiqarish 104,4 foizga 
oshib, 51,2 trillion so‘mni 
tashkil qildi. Eksport esa 
qariyb 173 million dollarga 
yetdi, 72,6 ming gektar bog‘ 
va tokzorlar barpo qilindi. 
2023-yil viloyatimizda ilk bor 
274 ming tonna paxta, 713 ming 
tonna g‘alla hosili olindi. 

Davlatimiz rahbari yer va suv 
resurslari cheklangan sharoitda qishloq 
xo‘jaligi mas’ullari mutlaqo yangicha ishlashi 
zarurligini qayd etdi.  Joriy yilda tumanlarga hosildor 
urug‘larni yetkazish, dehqonlarni yangi agrotexnologi-
yalarga o‘qitish, paxta va g‘alla hosildorligini yanada 
oshirish muhimligi ko‘rsatib o‘tildi. Shuningdek, o‘g‘it 
tannarxini 15 foizga kamaytirib, qishloq xo‘jaligini 108 
ming tonna mineral o‘g‘it bilan ta’minlash vazifasi 
qo‘yildi. Bu yildan ilk bor chetdan olib kelingan chigitni 
ekishga ruxsat berildi. 

Joriy yilda paxtadagi kabi g‘allada ham imtiyozli 
kreditni to‘g‘ridan-to‘g‘ri fermerga berish tizimi joriy 
qilinadi.

Bundan tashqari, davlat resursi uchun xarid qilin-
gan bug‘doyni daladan tashib kelish va saqlash xarajati 
2024-yilda ham to‘liq budjetdan qoplanadi. 

Yig‘ilishda o‘g‘it sifati va ustamasi bo‘yicha ayrim 
tumanlarda e’tirozlar bo‘layotganiga to‘xtalib o‘tildi. 
Joylardagi omborlardan klaster va fermerlarga mine-
ral o‘g‘itni tashishda transportni logistika portalida 
majburiy ro‘yxatdan o‘tkazish tartibi bekor qilinadi. 
Shuningdek, fermerlarga yoqilg‘ini o‘z vaqtida yetkazib 
berishda nazoratni kuchaytirish zarurligi ta’kidlandi. 7 
ta yirik kanalning 26,2 kilometr qismini betonlashga 
budjetdan 26,7 million so‘m ajratilgan. Shuningdek, 
viloyatimizdagi 2300 kilometr xo‘jalik ichki sug‘orish 
tarmoqlarini betonlashtirish amalga oshirilmoqda. 

Prezident hamma kuchni to‘liq safarbar qilib, vege-
tatsiya davri boshlanguncha betonlash ishlarini yakun-
lash, kanallar atrofida daraxt ekish zarurligini ta’kidladi. 

2024-yilgi paxta va g‘alla hosili uchun budjetdan 
imtiyozli resurs ajratilishi belgilandi. 

Klaster, fermer va dehqonlar imtiyozli kredit olishi-
ni osonlashtirish maqsadida ochiq-oshkora platforma 
ishga tushdi. Lekin 2024-yil paxtasini sotish bo‘yicha 
fyuchers shartnomasi tuzgan fermerlarning ma’lum qis-
mi kreditlarni haligacha olmagan. Sababi, ayrim banklar 
“resurs yo‘q, garov ta’minoti kerak”, degan bahonalar 
bilan tayyor mablag‘ni bermayapti. Sohada hisob-kitob 
intizomida ham kamchiliklar borligi aytildi. 

Masalan, klasterlarning fermerlar oldidagi qarzdor-
ligi hali to‘liq to‘lanmagan. Yangi tizimga ko‘ra, oldingi 
qarzini 1-aprelgacha yopmagan klaster bilan fyuchers 
shartnomasi bekor qilinadi va fermerga paxtani birjada 
sotishga ruxsat beriladi. Ma’lumotni elektron platfor-
maga to‘liq kiritgan va fyuchers shartnomasi imzolagan 
fermerga kredit ko‘pi bilan uch kun ichida ajratilishi 
shartligi ta’kidlandi. 

Bu yil 10,7 ming gektarda tuproq unumdorligini 
oshirish va 25,5 ming gektar yaylovni degradatsiyadan 
chiqarish bo‘yicha yangi dastur amalga oshiriladi.

Joriy yilda bog‘, tokzor, sabzavot, poliz, ozuqa ekini 
va issiqxonadan iborat 96,8 ming gektar yerni ham 
to‘liq raqamlashtirishga topshiriq berildi. Shuningdek, 
ushbu yerlarda ekinlar joylashuvi, vegetatsiya  jarayoni, 
hosildorligi, mineral o‘g‘it sarfi “Agroplatforma”da 
yuriti ladi. 

Aholiga bo‘lib berilgan yer maydonlari hamda 
tomorqa yerlariga sanoat va kooperatsiyani olib kirib, 
qo‘shimcha 1 milliard dollarlik mahsulot yetishtirish 

mumkinligi qayd etildi. Buning uchun 1 trillion so‘m 
kredit uchun resurs ajratiladi. Ushbu kreditlar koope-
ratsiya asosida mahsulot yetishtirish, texnika, aylan-
ma mablag‘ uchun 100 million so‘mgacha garovsiz, 

150 million so‘mgacha garov ta’minoti 50 foizga 
pasaytirilgan holda beriladi. Shuningdek, 

texnika fermer va dehqonlarga 10 yil 
muddatga 3 yil imtiyozli davr bilan 

lizingga beriladi. Chetdan olib 
kelinib, lizingga beriladigan 

motokultivator va minitraktor-
larga bojxona imtiyozi 3 yilga 
uzaytiriladi. 

Issiqxonalarda mahsulot 
yetishtirishni qo‘llab-quvvat-
lash bo‘yicha qo‘shimcha 
choralar belgilanib, issiqxo-
na xo‘jaliklarini kreditlash 
mexanizmini qayta ko‘rib 
chiqish topshirildi. 

Prezident yoqilg‘isiz 
isitiladigan, ixcham issiqxo-

nalarni barpo qilish tajribasini 
qo‘llab-quvvatlab, tayyor holda 

topshirish sharti bilan 10 sotixli
ixcham issiqxonalar qurish vazifasi-

ni qo‘ydi. Ushbu maqsadlarga “Oilaviy 
tadbirkorlik” dasturi doirasida 100 million 

so‘mgacha garovsiz kredit beriladi. 
Yig‘ilishda 25 turdagi talab eng yuqori bo‘lgan oziq-

ovqat mahsulotlarini mamlakatimizda ishlab chiqarishni 
tashkillashtirish muhimligi ta’kidlandi. Bu bo‘yicha 93 
milliard so‘mlik 11 ta loyiha ishlab chiqilgan. Kelgusi 
ikki yilda 5 ta xalqaro brendni jalb qilib, ishlab chiqa-
rishni yo‘lga qo‘yish topshirildi.

Shuningdek, Jahon bankidan jalb qilingan mab-
lag‘lar hisobidan yangi loyihalar uchun 10 yil muddatga, 
aylanma mablag‘ uchun 2 yilga milliy valyutada

18 foizdan kredit ajratiladi.
Mashhur brendlar buyurtmalarini bizning korxonalar-

ga joylashtirish bilan shug‘ullanadigan sorsing kom-
paniyalarni jalb qilish xarajatining 50 foizi qoplanadi. 
Bunda, har bir brendga 500 million so‘mgacha subsidi-
ya beriladi. 

Endilikda qo‘shilgan qiymat solig‘ini qaytarib berish 
bo‘yicha imtiyoz milliy valyutada eksport qilgan tadbir-
korlarga ham tatbiq qilinishi ma’lum qilindi. 

Go‘sht, sut va tuxum ishlab chiqarishni kengaytirish 
maqsadida resurslar yo‘naltirilishi belgilandi. Bu mab-
lag‘ chorva kompleksini tashkil qilish, qoramol olish, 
omuxta-em chiqarish uchun milliy valyutada 17 foizdan 
3 yil imtiyozli davr bilan 10 yilga beriladi. Chorva xo‘ja-
liklarini aylanma mablag‘ bilan ta’minlashga ham imti-
yozli kredit yo‘naltiriladi. Ushbu kreditlarning 18 foizdan 
oshgan qismi Tadbirkorlikni rivojlantirish jamg‘armasi-
dan barcha tadbirkorlarga qoplab beriladi. 

Joriy yilda baliq yetishtirish hajmini 31,5 ming ton-
naga yetkazish va qo‘shimcha 3840 ta aholini band 
qilish tarmoq mas’ullarining asosiy vazifasi bo‘lishi qayd 
etildi. Daryo bo‘ylarida kamida 38 ta havza tashkil qilib, 
kooperatsiya asosida baliq yetishtirishni yo‘lga qo‘yish 
topshirildi.

"Oilaviy tadbirkorlik" dasturlari doirasida baliq 
boqish uchun garovsiz kreditni 100 million so‘mgacha 
oshirish taklif qilindi. 

Prezident ipakchilikni rivojlantirishga alohida e’tibor 
qaratib, tarmoqda keskin o‘zgarish qilish zarurligi-
ni ta’kidladi. Vetnam va Xitoy tajribasi asosida pillani 
sanoat usulida yetishtirish yo‘lga qo‘yiladi, pilla yetishti-
ruvchilarning moddiy manfaatdorligi oshiriladi. Buning 
uchun ikki bosqichda bozor tamoyillariga o‘tiladi. 

Birinchi bosqichda bu yil pilla narxi 25 foizga oshi-
riladi. Aholiga pilla yetishtirish uchun subsidiya beri-
ladi va pilla yetishtiruvchilar daromad solig‘idan ozod 
qilinadi. 

Ikkinchi bosqichda esa 2025-yildan narxni davlat 
belgilashi, klasterlarga tumanlarni biriktirish, fermer va 
kasanachilar o‘zi yetishtirgan pillani faqat klasterlarga 
sotishi amaliyotidan voz kechiladi. Ya’ni, pilla fermer 
va klaster o‘rtasida erkin narxda tuziladigan shartnoma 
asosida yoki birja orqali sotiladi.

Jumladan, ipak qurtini xonadonlarga tarqatib, o‘rma 
tutzor tashkil etish va uy sharoitida tayyor ipak ishlab 
chiqarishni rag‘batlantirish bo‘yicha tizim yaratiladi.

Begzod TUGALOV, 
viloyat qishloq xo‘jalik boshqarmasi boshlig‘i.

Prezident virtual qabulxonasi va Xalq qa-
bulxonalari bugun bevosita davlat rahbariga 
murojaat qilish, xalq bilan doimiy muloqot 
olib borish, odamlarni qiynab kelayotgan 
muammolarni o‘z vaqtida samarali hal etish-
ning ta’sirchan mexanizmiga aylandi.

Xalq qabulxonalari aholi bilan to‘g‘ridan-to‘g‘ri 
muloqotni tashkil etish, ularning huquqlari, erkin-
liklari hamda qonuniy manfaatlarini to‘laqonli himoya 
qilishga qaratilgan bo‘lib, fuqarolar murojaatlari 
bilan ishlashning eng samarali va tizimli faoliyatini 
ta’minlashda muhim o‘rin tutmoqda.

Biroq viloyatda aholi murojaatlari bilan ishlash tizimini 
takomillashtirish bo‘yicha belgilangan vazifalarning ijrosi 
haqida to‘lasincha ijobiy fikr bildirib bo‘lmaydi. Birgina 
murojaatlarni ko‘rib chiqish muddatlari buzilgan holatlar 
ko‘paygani ham fikrimiz dalili bo‘la oladi.

Misol uchun, 2023-yil davomida Prezidentning 
virtual va Xalq qabulxonalariga viloyatdan 125 ming-
dan ortiq murojaat tushgan va 2022-yilga nisbatan 
18 foizga kamaygan. Biroq Paxtachi (9331 ta), 
Payariq (11017 ta) va Kattaqo‘rg‘on shahrida (3454 
ta) murojaatlar soni oshgan.

Eng ko‘p murojaat Samarqand shahri (19907 
ta), Past Darg‘om (13687 ta) va Urgut tumanlaridan 
(10330) kelib tushgan.

Aholi tomonidan berilgan murojaatlarda eng 
ko‘p ko‘tarilgan masalalar sud qarorlarini ijro etish, 
aliment va qarz undirish (11342 ta), davlat pensi-
ya ta’minoti va ijtimoiy himoya (10090 ta), elektr 
energiyasi ta’minoti (9205 ta), jinoyat va huquqbu-
zarliklar (9522 ta), gaz ta’minoti (8808 ta), moddiy 
yordam va homiylik (7631 ta) bo‘yicha bo‘lgan.

Tahlillarga ko‘ra, o‘tgan yil davomida kelib tush-
gan murojaatlarning 93511 tasi yoki 79,6 foizi qa-
noatlantirilgan. Shundan 49524  tasi ijobiy yechimini 

topgan, 7551 tasi ko‘rib chiqish jarayonida.
Murojaatlarni ijobiy hal etish, fuqarolar roziligi-

ga erishish darajasi ayniqsa, Oqdaryo (37,5 foiz), 
Bulung‘ur (35,4 foiz), Past Darg‘om (35,1 foiz) va 
Jomboy (36,7 foiz) tumanlarida past.

Umuman, viloyat bo‘yicha murojaatlar soni 
2022-yilga taqqoslanganda 18 foizga kamaygan. 
Ammo 2023-yilda ko‘rib chiqish muddati buzilgan 
murojaatlar 11541 tani, takroriylari esa 19067 tani 
tashkil qilgan.

Bundan tashqari, 2023-yil davomida viloyatda 
4393 marta ommaviy sayyor qabullar o‘tkazildi. Qa-
bullarda 40582 nafar fuqaroning 41926 ta murojaati 
ro‘yxatga olingan. Ushbu murojaatlarning 24635 
tasi, ya’ni 59 foizi ijobiy hal etilgan.

Murojaatlarning mazmunan hal etilishi, sifatli javob 
xatlari berilishi, masalani ko‘rib chiqish muddatlariga 
rioya etilishi, muddatlariga amal qilmaganlik holatlarda 
mas’ul shaxslarning tushuntirish xatlarini olish, ma’mu-
riy huquqbuzarlik to‘g‘risidagi bayonnomalar tuzish 
hamda ko‘rib chiqish uchun sudga yuborish haqida 
tushuntirish ishlari olib borilishiga qaramasdan, ushbu 
kamchiliklar takrorlanib kelinmoqda.

Qayd etilgan holatlar esa haqli ravishda fuqarolar 
e’tiroziga sabab bo‘lmoqda va ularning ommaviy 
sayyor qabullarda hamda virtual qabulxonalariga 
qayta-qayta murojaatlar qilishiga sabab bo‘lmoqda.

Aholi murojaatlari hamda aniqlangan muammo-
larga e’tiborsizlik qilib, bu borada qonun buzilishiga 
yo‘l qo‘ygan mansabdor shaxslar bo‘yicha mahalliy 
kengashlarga axborot hamda davlat organlari va 
tashkilotlariga taqdimnoma va takliflar kiritilgan. 
Ushbu hujjatlar asosida mas’ullarga nisbatan tegishli 
choralar ko‘rilmoqda.

Mamatjon TURDIYEV,
O‘zbekiston Respublikasi Prezidentining 

viloyatdagi Xalq qabulxonasi mudiri.

Payariq tumani tog‘ oldi 
hududlarida yashovchi aholi-
ning qo‘ylarini bo‘g‘izlab ket-
gan bo‘rilar haqidagi xabarni 
siz ham eshitgandirsiz. Bir 
muddat oldin katta shov-shuv 
bo‘lgandi. Keyin mas’ullar 
kelib, surishtiruv boshlashdi. 
Ammo haligacha biror natija 
bo‘lgani yo‘q. Bu meni ayrim 
mulohazalarga chorladi.

Masalan, nega bizda chorvachilik 
bilan shug‘ullanuvchi aholining 
tabiiy ofatlardan, xususan, bo‘rilar 
hujumidan ko‘rishi mumkin bo‘lgan 
zararini sug‘urtalash yo‘lga qo‘yil-
magan. Tog‘ yonbag‘rida yashovchi, 
tirikchiligi chorvachilikdan bo‘lgan 
odamlarimiz kam, deysizmi? Ular 
molini nobud qilgan bo‘rilarni sudga 
berib, haqini qaytarib ololmaydi.

Aslida bo‘ri ham tabiat zanjiri-
ning ajralmas qismi. Ularni yomon 
ko‘rishga, ovlab, qirib yuborishga 
haqimiz yo‘q. Shunday ekan, ming bir 
mashaq qat bilan elimizga go‘sht ye-
tishtirib berayotgan chorvadorlarning 
manfaatlarini himoya qilish bo‘yicha 
birorta boshqa mexa nizm ishlab 
chiqilishi kerak. Toki, ular kasodga 
uchrab, go‘sht bozorida qimmatchilik 
boshlanmasin.

Qahramon NAMOZOV,
Ishtixon tumani.

Insoniyat o‘z  taraqqiyot 
yo‘lida bu mezonlardan 
ko‘pini ishlab chiqqan. 
Oziq-ovqat mahsulotlari 
bo‘yicha ilmiy asoslangan 
ratsional iste’mol me’yorlari 
shulardan biri. Bu me’yorga 
rioya qilinadimi yoki yo‘q - 
bu ikkinchi masala. Me’yor 
hisobli iqtisodiyotni yuritish 
imkonini berishi bilan ahami-
yatlidir. Albatta, u yuzaki 
belgilanmaydi, balki unda 
ma’lum bir hududda yashov-
chi insonning sog‘lom hayot 
kechirishi uchun yoshiga, 
kasbiga, iqlim sharoitiga qa-
rab, qancha kaloriyaga ega 
ovqat yeyishi, uning tarkibi-
da qancha miqdorda oqsil, 
moy, uglevod, vitaminlar 
bo‘lishi kerakligi belgilanadi.

Bugungi bozor iqtisodiyo-
ti sharoitida boshqa ko‘rsat-
kich - “iste’mol savatchasi” 
mavjud. Aslini olganda, 
uning negizida ham ratsio-
nal me’yorlar yotadi. Faqat 
“iste’mol savatchasi”ga 
oziq-ovqat mahsulotlari-
dan tashqari, nooziq-ovqat 
mahsulotlari va ayrim xizmat 
turlari kiritiladi. Misol uchun, 
Germaniyaning “iste’mol 
savatchasi” 500 ga yaqin, 
AQShniki 300 ta tovar va 
xizmatlarni qamrab olgan.

O‘zbekiston bozor iqti-
sodiyotiga o‘tish davrida 
ekanligini inobatga olsak, 
biz AQSh, Fransiya yoki 
Buyuk Britaniyaga o‘xshash 
rivojlangan mamlakatlardagi 
amaliyotga o‘tishimiz qiyin. 
Demak, ishni dunyoning ak-
sariyat rivojlanayotgan dav-
latlarida qo‘llanilgan uslub-
dan boshlashimiz mumkin. 
Gap “yashash minimumi” 
haqida bormoqda. 

To‘g‘ri, yurtimizda ushbu 
mezonni ishlab chiqish va 
amaliyotga joriy etishga 
harakatlar bo‘ldi. Ammo 

yangi taraqqiyot yo‘liga 
o‘tgan davlatning budjet 
imkoniyatlari cheklanganligi, 
keyinchalik pandemiya aso-
ratlarini bartaraf etish zaru-
riyati kerakli hisob-kitoblar 
oxiriga yetkazilmay, jarayon 
orqaga surilishiga sabab 
bo‘ldi. Biroq vaziyat o‘zgar-
moqda, o‘tgan yili erishilgan 
natijalar, xususan, iqtisodiy 
o‘sish sur’atining tezlash-
gani, yalpi ichki mahsulot 
hajmi 100 milliard AQSh 
dollaridan, aholi jon boshiga 
esa 2500 dollardan oshgani, 
yangi yilga qo‘yilgan ulkan 
vazifalar aholimiz turmush 
darajasini yaxshilash imkoni-
yatlarini oshirdi. Investitsiya 
va budjet daromadlari hajmi 
ham kamida ikki barobar 
osh di, ishsizlik darajasi tari-
xiy minimumga keltirildi.

Aytmoqchi bo‘lganim, 
raqamlarni qayta ko‘rib 
chiqish hamda “yashash 
minimumi”ni qonun bilan tas-
diqlash vaqti keldi. Bu dav-
latimizda kambag‘allik chega-
rasini belgilash uchun ham 
asos bo‘ladi. Agar me’yor 
belgilanmasa, 2024-yilda 
ham aholi turmush darajasini 
baholash, uni kambag‘al-
likdan chiqarishdek jiddiy 
ijtimoiy masalalar yechimida 
mavhumlik saqlanib qoladi.

Ilhom VAFOYEV, 
iqtisodchi.

Bunda yakuniga yetgan har 
bir tanlovdan so‘ng nomzod-
da boshqa vakansiyaga ariza 
yuborish imkoniyati saqlanib 
qoladi.

Davlat xizmatini rivojlantirish agent-
ligi tomonidan vazirlik va idoralarning 
inson resurslari bo‘linmalari ham-
da fuqarolardan kelayotgan takliflar 
asosida davlat fuqarolik xizmatidagi 
vakant lavozimlarni egallash bo‘yicha 
ochiq tanlovlar tizimi takomillashtirib 
borilmoqda. Yagona maqsad — fuqa-
rolarga qulaylik yaratish, shu bilan, 
tizimning shaffofligi va adolatliligini 
oshirishdan iborat.

Xususan, 2023-yilning 1-dekabri-
dan test sinovi bosqichida 56 va 

undan yuqori ball to‘plagan nomzod-
larning natijalari 3 oy davomida 
tizimda saqlanib, boshqa vakant o‘rin 
uchun tanlovlarda qatnashib, malaka 
talabiga to‘g‘ri kelgan taqdirda, ushbu 

bosqichdan avtomatik o‘tishi belgilan-
gan edi.

Natijada nomzodlarning ortiqcha 
ovoragarchiligiga chek qo‘yilib, test 
sinoviga keluvchilarning soni 4 bara-

varga qisqarishi tahlil qilingan.
Biroq aksariyat nomzodlar 56 

balni qo‘lga kiritish uchun bir nechta, 
hattoki 40-50 tagacha lavozimga ariza 
yuborib, bir kunda 5-10 marotabaga-
cha test sinovida qatnashmoqda. Bu 
esa tanlov tizimidagi adolat mezonlari-
ga zid holat.

Joriy yilning 4-martidan boshlab 
maxsus vakolatli organ tomonidan 
tanlov tizimiga o‘zgartirish kiritilib, 
endilikda nomzodlar vakant o‘rinni 
egallash uchun bir vaqtning o‘zida 5 
tagacha lavozimga ariza yo‘llashlari 
mumkin bo‘ladi.

Bunda nomzodning vakant la-
vozimga yo‘llagan arizalaridan biri 
asosli ravishda tashkilot yoki nomzod-
ning o‘zi tomonidan rad etilgan 
taqdirda, boshqa vakansiya uchun 
tanlovga hujjat yuborish imkoniyatiga 
ega bo‘ladi.

Fozil AXATOV,
Davlat xizmatini rivojlantirish 

agentligi viloyat boshqarmasi bosh 
mutaxassisi.

Agrar tizimda tub 
islohotlar boshlanyapti  

Davlatning iqtisodiy faoliyatidan maqsad chek-
langan ishlab chiqarish resurslaridan samara-
li foydalanib, aholining tinimsiz o‘sib boruvchi 
ehtiyojini qondirishdir. Ana shu umumiqtisodiy 
qonuniyatga rioya etilsa, fuqarolarning turmush 
farovonligi yaxshilanadi, ularda ertangi kunga 
ishonch paydo bo‘ladi. Xo‘sh, farovonlikni qaysi 
mezonlar asosida o‘lchaymiz? Hayotimiz yaxshi-
lanib borayotganini qanday bilishimiz mumkin? 

Farovonlikni nima 
bilan o‘lchaymiz?

Yil davomida 
125 mingdan ortiq murojaat

Endi nomzod 5 tagacha 
lavozimga ariza yubora oladi

Mushtariy fikri

Bo‘rini sudga 
berib bo‘lmaydi



32024-yil 21-mart, 
payshanba22-mart – Mahalla tizimi xodimlari kuni

Mahallani “og‘ir hudud” toifasidan 
chiqarish maqsadida ishlab chiqilgan “Yo‘l 
xaritasi”ga ko‘ra, joriy yil hududda yangi 
mahalla fuqarolar yig‘ini binosi qurilishi, 
3 ta umumta’lim maktabi va 2 ta sport 
maydonchasi joriy ta’mirlanishi, 5 ta qab-
riston obodonlashtirilishi, qishloq vrach-
lik punkti binosi kapital ta’mirlanib, 9 ta 
workout inshooti qurilishi rejalashtirilgan. 
Hozir aytib o‘tilgan barcha yo‘nalishlarda 
ish boshlangan, shuningdek, 13,2 kilometr 
ichki yo‘llar shag‘allashtirilib, 1,1 kilometr 
masofada piyodalar yo‘lakchasini qurish 
ishlari olib borilmoqda.

— Fuqarolarimizning 85 foizi mavsu-
miy ishlar orqali daromad qilar edi, - deydi 
mahalladagi hokim yordamchisi Zayniddin 
Egamov. – Tadbirkorlikni rivojlantiraylik de-
sak, hududda elektr ta’minoti juda yomon, 
gaz ham muammo. Infratuzilmaning yo‘qligi 
qo‘limizni bog‘lab qo‘ygan edi. Bu yildan 
barchasi o‘zgaryapti. Tez orada aholining 
turmush darajasini yaxshilash uchun zarur 
sharoit bo‘ladi.

“Yo‘l xaritasi”da belgilangan manzilli vazi-
falardan kelib chiqib, o‘tgan vaqtda mahalla-
da 5 ta yangi transformator punkti o‘rnatildi, 
mavjud 9 tasi ta’mirlandi. Eski simyog‘ochlar 
o‘rniga 340 dona temir-beton ustun keltirilib, 
shundan 300 ga yaqini o‘rnatildi. Shuningdek, 
3,3 kilometr gaz tarmog‘i ta’mirlanib, gaz 
yetib bormagan xonadonlarga yangi tarmoq 
tortilmoqda. 

— Mahallaning kam ta’minlangan fuqa-
rolariga ko‘mak berish masalasi ham e’ti-
bordan chetda qolgani yo‘q, - deydi Qiyot 
mahallasi raisi Tolib Norqulov. – Jumladan, 
hozir 12 ta ehtiyojmand oila ning xonadoni 
kapital ta’mirlanayotgan bo‘lsa, 1 oilaga 
yangi uy-joy qurilmoqda. Bu g‘amxo‘rlik va 

o‘zgarishlar aholi kayfiyatida ham o‘z aksini 
topyapti. Har kim o‘z mahallasidagi o‘zga-
rishlarga munosib hissa qo‘shishga harakat 
qilmoqda.

Dasturga asosan, mahalla aholisi o‘rtasi-
da chuqurlashtirilgan tibbiy ko‘riklar tashkil 
etilib, 693 nafar fuqaro yuqori malakali tor 
doira shifokorlari tomonidan ko‘rikdan o‘tka-
zilgan. Ko‘rik natijasiga ko‘ra, 12 nafar fuqa-
roga statsionar davolanish uchun viloyat va 
tuman shifoxonalariga yo‘llanmalar berilgan 
bo‘lsa, 62 nafari bepul dori-darmon bilan 
ta’minlangan. Harakatlanishi cheklangan 2 
nafar fuqaroga nogironlik aravachalari, 3 
nafariga xassa va boshqa ortopedik vositalar 
berilgan.

“Yashil makon” umummilliy loyihasi 
doirasida mahalladagi yo‘l chetlari, tashki-
lot, muassasalar hamda aholi xonadonlari 
atrofida yashil belbog‘lar hosil qilinmoqda. 
Hududda yana 2 gektar bo‘sh yotgan yer 
maydoni ajratilib, bog‘ yaratilyapti.

A.ORZIQULOV.

— Bir oydan beri ko‘chadamiz, 
tinganimiz yo‘q, - deydi mahalla rai-
si Nuriddin Sobirov. – “Mahalla yet-
tiligi” bilan har bir xonadonga kirib, 
oilalarning sharoiti va muammolarini 
o‘rganib chiqyapmiz. Tuman, viloyat va 
hatto res publika idora va tashkilotlari 
mutaxas sislari ham shu yerda. Mahalla 
kesi mida hal qilib bo‘lmaydigan ma-
salalar ularning ko‘magi bilan yechim 
topyapti. Biz ham bu imkoniyatdan sa-
marali foydalanishga harakat qilyapmiz.

Tepaqishloq viloyatimizdagi “og‘ir 
hudud” tasnifiga kiritilgan 217 ta ma-
halladan biri hisoblanadi. Yaqinda res-
publika ishchi guruhi bu yerda bo‘lib, 
“mahalla yettiligi”ning o‘zaro hamkor-
likda xonadonbay, fuqarobay ishlashini 
tashkil qilish bo‘yicha “Toyloq tajriba-
si”ni yo‘lga qo‘ygan edi. Shuningdek, 
hududni “og‘ir” toifasidan chiqarish 
maqsadida 67 banddan iborat “Yo‘l 
xaritasi” ishlab chiqilgan.

“OBOD JOYDA 
YASHAGIMIZ KELADI”
Bugun mahalla hududi katta bir quri-

lish maydoniga aylangan. Har bir ko‘cha-
da ish qizg‘in, eskilar buzilib, yangisi 
qurilyapti. Mahalla fuqarolar yig‘inining 
moslashtirilgan binosi ham shu jum-
ladan. Hozir uning o‘rnida zamonaviy, 
“mahalla yettiligi”ning har biri uchun 
alohida xonasi bor bino qurilmoqda.

— Yaqin yillarda hududdagi birorta 
ijtimoiy obyekt ta’mirlanmagan edi, - 
deydi N.Sobirov. – Ayanchli holatga 
kelgan mahalla shifokorlik punkti, loy 
ko‘chalar, bolalarni sig‘dira olmayot-

gan maktab... Bu ro‘yxatni uzoq davom 
ettirish mumkin. 2023-yilda xalqimiz 
birlashib, “tashabbusli budjet”da 5300 
ta ovoz yig‘di. Ammo boshqa mahal-
lalarda ko‘proq ovoz yig‘ilgani hisobiga 
yutqazdik. Fuqarolarimiz tushkunlikka 
tushgan edi. Biroq respublika ishchi 
guruhining kelishi bilan hududni rivoj-
lantirish boshlab yuborildi. Odamlar ning 
kayfiyati o‘zgarib, biz aytmasak-da, uyi-
ning atrofini obodonlashtirib, mas’ullar-
ga ko‘mak beryapti.

Mahalla ko‘chalarini aylandik. Kimdir 
daraxtlarga shakl beryapti, kimdir ariq 
kovlayotgan bo‘lsa, yana kimdir de-
vorlarini oqlayapti. Yuk mashinalarida 
keltirilayotgan shag‘al tosh ko‘chalar 
bo‘ylab yoyilyapti. Elektr, suv ta’minoti 
korxonalari xodimlari ham shu yerda.

— Bizning ham obod joyda 
yashagimiz keladi, - deydi farzandlari 
bilan ariq kovlayotgan E.Aliyev. – Beli 
bukchaygan 60 yillik simyog‘ochlar 
yangisiga almashdi, uylarimizga ichim-
lik suvi kiryapti. Shu vaqtgacha arte-
ziani bor 5-6 ta xonadondan suv tashib 
ichganmiz. Albatta, bu vaziyatda biz 
tomoshabin bo‘lib tura olmaymiz.

“Yo‘l xaritasi”ga ko‘ra, mahalla 
ko‘chalarining 7 kilometri asfaltlanishi, 
16 kilometri shag‘allanishi belgilangan. 
Ijtimoiy soha obyektlariga olib boradi-
gan yo‘l yoqasida 2,6 kilometr piyoda-
lar yo‘lakchasi qurilib, 50 dona tungi 

yoritish chiroqlari o‘rnatiladi. Shuning-
dek, eski maktab va mahalla tibbiyot 
punkti ta’mirlanib, zarur jihozlar bilan 
ta’minlanadi. Aholi esa ko‘proq bolalar 
bog‘chasi qurilishidan xursand. 120 

o‘rinli inshoot joriy yilning sentabr oyida 
foydalanishga topshirilishi belgilangan.

MARDIKOR 
BOZORGA CHIQILMAYDI
Aholi bilan suhbat chog‘ida aksari-

yat odamlar hududda bo‘sh yer va ish 
topish muammo ekanligini, shu sababli 
ko‘pchilik mardikor bozoriga chiqishi-
ni aytdi. Haqiqatan, mahallani aylanar 
ekanmiz, aholi juda zich yashashini, 
shunday bo‘lsa-da, yerining har bir 
qarichidan unumli foydalanishga harakat 
qilayotganini ko‘rdik. Mahallaning dray-
veri ham shunga mos – sabzavotchilik va 
chorvachilik. Hokim yordamchisi Farrux 
Mirzayevga ko‘ra, joriy yil mahallada 
122 nafar ishsiz fuqaro hisobga olingan. 
Ularning 50 nafari vaqtinchalik haq to‘la-
nadigan jamoat ishlariga jalb qilingan. 

Hududda issiqxonachilik rivojlangan. 
Aholining bandligini ta’minlash maqsadida 
ajratilayotgan kreditning asosiy qismi shu 
yo‘nalishga qaratilgan. Jumladan, fuqaro 
Bunyod Hamroyev fermerning auksionga 
qo‘yilgan 60 sotix yerini yutib olib, hokim 
yordamchisi tavsiyasi asosida olgan 33 
million so‘m kreditga issiqxona qurgan. 

— O‘tgan yili yerning 30 sotixiga 
qurilgan issiqxonaga sabzi ekib, 80 
million so‘mga sotdim, - deydi B.Ham-
royev. – Ikkilamchi ekinlardan ko‘rgan 
daromadimni qo‘shib hisoblasak, 130 
million so‘m atrofida bo‘ladi. Shu pulga 
qolgan 30 sotix yerga ham issiqxona 
qurdim, kreditimni to‘layapman. Nasib 
bo‘lsa, bu hosilda foydaga chiqamiz. 
Hozir issiqxonalarimda butun oilamning 
bandligi ta’minlangan. Mavsum vaqtida 
hasharchilarni jalb qilamiz.

Hokim yordamchisining bildirishicha, 
u hududni sanoatlashtirish harakatida. 
Ayni maqsadda ishsiz aholini kasbga 
o‘qitish, kasanachilik va tadbirkorlikka 
jalb qilish choralari ko‘rilyapti. 

Mahallani “Og‘ir hudud” toifasidan 
chiqarish bo‘yicha belgilangan vazifalar 
ijrosi boshlangan. Hali qilingan ishlar 
samarasi haqida gapirishga erta, albat-
ta. Shu bois biz jarayonni kuzatishda 
davom etamiz.

Asqar BAROTOV,
“Zarafshon” muxbiri.

Ertalab uydan chiqayotgan paytim mahalla 
faollari xonadonma-xonadon yurib, uy raqami 
va ko‘cha nomi tushirilgan lavhlarni tarqatib, 
darvozalarga ildirib yurganiga guvoh bo‘ldim. 
Bepul emas, ozroq to‘lovi bor. Ammo yan-
gilik-da. Birdan xayolingizda uyingiz, hovlin-
gizda ham o‘zgarish qilish kerakligi haqida 
o‘ylaysiz. Qishi bilan namiqib qolgan de-
vorlarning u yer bu yerini suvash, daraxtlarga 
ishlov berish, yangi gul ko‘chatlari keltirish… 

Shu xayollar bilan o‘sha kuni reja qilingan xizmat 
safarim, Kattaqo‘rg‘on shahriga yo‘l olaman. Sha-
hardagi Qo‘shhovuz mahallasi faollari ham bahorgi 
yumushlarga kirishib ketgan ekan. Obodonlashtirish, 
daraxt ekish, atrof-hududni tozalash… 

- Bu yil bir tashabbusimizni aholiga aytib, targ‘ib 
qilib chiqyapmiz, - deydi Kattaqo‘rg‘on shahridagi 
Qo‘shhovuz mahalla fuqarolar yig‘ini raisi Saboat 
Nigmatova. – Har bir xonadon darvozasi yoniga 
bog‘gul, ya’ni atirgul ektiryapmiz, kam ta’minlangan 
oilalarga o‘zimiz sotib olib beryapmiz. Bilasiz, atirgul 
inson kayfiyatiga ham, salomatligiga ham ijobiy ta’sir 
etadigan o‘simlik. Shuningdek, hozircha mahalla-
da 600 tupga yaqin daraxt ko‘chatlari ekildi va bu 
ish davom etmoqda. Aholi uylarini oqlash, ta’mir-
lash bo‘yicha ishlar olib borilyapti. Bir uy obodligiga 
e’tibor qaratsa, shu holatning o‘zi o‘nta xonadon-
ga o‘rnak bo‘ladi, qo‘shnisi ham uyalganidan uyini 
tartib ga keltira boshlaydi. 

Qisqa vaqt ichida mahallamizda ijobiy o‘zgarishlar 
ro‘y berdi. Tashabbusli budjetdan 400 million so‘m 
yutib olganimizdan so‘ng o‘tgan asrning 70-yilidan 
beri suv bo‘lmagan Alisher Navoiy ko‘chasidagi 

xonadonlar ichimlik 
suvi bilan ta’min-
landi. Bir kilometrga 
yaqin ko‘cha asfalt-
landi. Tadbirkorlikka 
berilayotgan imtiyozlar 
tufayli bugun qandolat 
mahsulotlarini nafaqat 
yurtimiz, balki qo‘shni 
davlatlarga ham sotayot-
gan tadbirkorlar bor. Ma-
hallamizning asosiy dray-
veri qandolatchilik bo‘lgani 
tufayli, turli pishiriqlar, milliy 
shirinliklar ishlab chiqarilib, 
sotuvga chiqariladi. 

To‘g‘risi, uzoq yillardan 
beri mahalla raisi sifati-
da faoliyat ko‘rsatib kelgan 
bo‘lsam-da, odamlarda hozirgi ishonch 
va ishtiyoqni kuzatmagandim. Ilgari odamlar bizga 
muammosini aytib, murojaat qilganda, ba’zi holat-
larda o‘zimiz ham nima qilishni bilmasdik. Chunki 
rahbarlarning oldiga kirish muammo edi. Bugun 
rahbarlarning o‘zi mahalla ahli bilan uchrashib, 
amalga oshirayotgan ishlari haqida hisobot beryap-
ti. Ko‘pchilik buni oddiy voqea sifatida aytib o‘tadi. 
Ammo bu juda katta ish. 

Aniq ishi, daromadi bor oilada xotirjamlik 
bo‘ladi, obodlik ham ko‘ngliga sig‘adi. Yuqorida 

ta’kidlaganim day, 
mahallamiz dray-
veri qandolatchilik 
bo‘lgani uchun shu 
yo‘nalish da daro-
mad topayotganlar 
soni ko‘proq. 

- Korxonamizda 
50 ga yaqin xotin-qiz 
ishlaydi, - deydi ma-
hallada joylashgan 
«Shamsiddin Bibixonim» 
korxonasi mas’ul xodimi 
Zamira Kazakova. – O‘n 
turdagi qandolatchilik 
mahsulotlari ishlab chiqa-
ramiz, pishiriqlarimizning 
ba’zi turlariga patentimiz 

ham bor. Ishlab chiqarish 
mavsumi yuqori payti yuzdan ziyod xotin-qiz shart-
noma bilan mehnat qiladi. Bir kunda o‘n tonnaga-
cha mahsulot chiqaramiz, juda katta qismi boshqa 
viloyatlarga, ko‘proq Xorazm viloyatiga yetkaziladi. 
Korxonamiz 2009-yilda tashkil etilgan, unda ish-
lovchilarning asosiy qismi shu mahalla yoshlari, 
xotin-qizlari sanaladi. Ko‘pchiligi bu yerda o‘rgan-
ganlari bo‘yicha keyin uylarida o‘zlari ishini tashkil 
qilishadi. 

- Ba’zilar ko‘p qavatli uylarda yashovchi aholi 
bilan ishlash biroz murakkab, ayniqsa, o‘sha hudud-

ning tozaligi masalasi qiyin, degan xayolga borisha-
di, - deydi Amir Temur mahallasi xotin-qizlar faoli 
Madina Ismatova. – Ammo biz bu masalani uyboshi-
lar orqali hal etganmiz. Mahallamizdagi 32 ta ko‘p 
qavatli uyning har birida asosan fidoyi, hushyor, 
talabchan, tozalikni qadrlaydigan, ayollar uyboshi 
etib saylangan. Hashar deymizmi, atrofning obod-
ligi masalasidami ularning beminnat xizmati bor. 
Ular hatto oilalardagi muhitning sog‘lom bo‘lishiga 
ham yordam berishadi. O‘tgan yili mahallamizda 26 
oilaning yarashganida ham ularning xizmati katta. 
Jinoyatchilikka moyil yoshlar, notinch oilalarga alohi-
da e’tibor qaratamiz, ularni tadbirkorlarga biriktirish 
amaliyoti yo‘lga qo‘yilgan. Ishli, hunarli bo‘lgach, 
ularda ijobiy o‘zgarishlar kuzatilyapti. 

Mahallamizning drayveri servis xizmat ko‘rsatish 
bo‘lgani uchun bu yerda 20 dan ortiq xizmat 
ko‘rsatish shoxobchasi bor. Ikki yil avval 50 ta 
bo‘lgan tadbirkorlik subyektlari soni bugun 90 ga ya-
qinlashib qoldi. Mahallamiz qiyofasi keyingi 2-3 yilda 
shunchalik o‘zgarib ketdiki, bu odamlarning tashab-
buskorligi, ishtiyoqiga katta ta’sir ko‘rsatdi.  

Bahorning ilk kunlarida, yasharish, yangilanish 
faslida kattaqo‘rg‘onliklarning qanday nafas olayot-
gani, obodlikdagi ibrati haqida yozmoqchi edik. 
Chunki yuqorida nomlari keltirilgan mahallalar bu-
gun Kattaqo‘rg‘on shahridagi eng obod maskanlar 
safida. Ammo obodlik faqat atrofni tozalash emas, 
xotirjamlik, munosib mehnat sharoiti va unga zamin 
yaratish, tinch mahalla kabilarni ham o‘z ichiga qam-
rab oladi. Shuning uchun bo‘lsa kerak, suhbatdosh-
larimiz ularning barchasi haqida so‘zlab berishga 
oshiqdi. Biz ham ularni boricha qog‘ozga tushirdik. 

Gulruh MO‘MINOVA.

Mahallangizning pulsi qanday?

“OG‘IR HUDUD”da 
MUAMMOLAR HAM ZALVORLI

Toyloq tumanidagi Tepaqishloq mahal-
lasiga kelganimizda mahalla faollarini 
ko‘chada, oilalardan birida yuzaga kel-
gan nizoni muhokama qilayotgan holatda 
topdik. Ma’lum bo‘lishicha, ayolning eri 
vafot etib, u farzandlari bilan ota uyiga 
qaytib kelgan. Bu yerda esa ukasi uni 
sig‘dirmayapti. Boshiga ketma-ket musi-
bat tushgan ayol norasida bolalari bilan 
ko‘chada qoladigan. Uzoq tushuntirish va 
nasihatlardan keyin uka insofga kirdi.

Ishtixon tumani markazidan 17 kilometr uzoqlikda joylashgan Qiyot mahallasi 
9 ta qishloqni o‘z ichiga oladi. Ko‘p yillar o‘z holiga tashlab qo‘yilgan ushbu 
mahallaning muammolarini o‘rganar ekansiz, ular zanjir kabi bir-biriga ulanib 
ketganiga guvoh bo‘lasiz. Bugun o‘sha zanjirlar uzilmoqda. Mahallada “Obod 
xonadon”, “Obod ko‘cha” va “Obod mahalla” mezonlari joriy etilyapti.

QIYOT 
YANGI 
QIYOFAGA 
KIRADI

G‘o‘bdin tog‘i etagidagi Bog‘bon mahallasi 
hududida “Dacha” nomi bilan elga tanilgan qishloq 
bor. Eski va yangi Botbot qishloqlari o‘rtasidagi 
ochiq maydonda o‘tgan asrning saksoninchi yillari
da  “Toshkent” davlat xo‘jaligi markazi uchun 10 ta 
2 qavatli va 70 ta bir qavatli uyjoy qurildi. Hozir bu 
yerda 100 dan ortiq xonadon bor. Dacha qishlog‘i 
aholisi asosan dehqonchilik va chorvachilik bilan 
shug‘ullanadi. 

Fermer dalasidagi ekinning baravj rivojidan 
xursand bo‘lsa, cho‘pon 70 bosh qo‘yi bu yil 100 
boshga yetganidan mamnun. Yana “O‘n nafar yosh
ga bir nuroniy” tashabbusi Dacha qishlog‘ida ham 
o‘z ifodasini topmoqda. 

 Har hafta shanba kuni qishlog‘imiz yoshlari 
bilan uchrashib, ularning kelajagi, bugungi ishlari, 
kasb tanlashlari haqida suhbatlashib, kerakli maslahatlarni beramiz,  deydi 75 yoshli Eshpo‘lat hoji Ham
royev. – Axir niholni ham yosh paytida yaxshi parvarishlasang, u to‘g‘ri o‘sadi. Biz keksalar maslahat va 
tajribalarimiz bilan yoshlarga to‘g‘ri yo‘l ko‘rsatsak, tarbiyaga chaqirsak, ular ham ertaga o‘z xizmati bilan 
Vatanga shuni qaytaradi.

Qishloq yoshlari vaqtni mazmunli o‘tkazish uchun 19maktabda Rabbim Tashanov murabbiyligida 
sportning yunonrum kurashi bilan shug‘ullanadi. 

 Rabbim HOTAMOV olgan suratlar.



4 2024-yil 21-mart, 
payshanba Hasharda qariyb 20,5 ming tup daraxt va gul 

ko‘chatlari ekildi

Buyuk qomusiy olim, “astro-
nomiya shahzodasi” Mirzo 
Ulug‘bek tavalludining 630 
yilligi bu yil jahon hamjamiyati 
tomonidan keng nishonlanadi. 
Ushbu muhim voqea arafasida 
“Samarkandiana” ensiklopedik 
loyihasiga dunyoning turli dav-
latlari tomonidan katta qiziqish 
bildirilmoqda.

Jumladan, shveytsariyalik taniqli 
astrofizik olim, fizika bo‘yicha Nobel 
mukofoti laureati Mishel Mayor 
Samarqand xalqaro texnologiya 
universiteti (SIUT) qoshida yangi 
tashkil etilgan “Inson. Madaniyat. 
Tinchlik” xalqaro ilmiy va o‘quv 
markazi tomonidan o‘tkazilishi re-
jalashtirilayotgan xuddi shu nomli 
xalqaro dasturda qatnashish tak-
lifimizni mamnuniyat bilan qabul 
qilib, ijobiy javob berdi.

Professor Mishel Mayor o‘z 
murojaatida shunday yozadi: “Hur-
matli Anatoliy! Bildirgan tilaklarin-
giz uchun tashakkur! Bu xabarga 
shaxsan Ulug‘bekka murojaat qilib 
yozgan “maktub”ni ilova qilaman! 
“Samarkandiana” ensiklopedik 
loyihasi muvaffaqiyatli davom 
etmoqda, degan umiddaman va 
barchangizga ezgu tilaklarimni 
bildiraman!”. 

Samarqandga yuborilgan suratlar-
dan birida shunday yozuvga ko‘zimiz 
tushadi: 

“Mening buyuk va mashhur ham-
kasbim Mirzo Ulug‘bek izidan. 

Mishel Mayor".
Jenevadan “astronomiya shahzo-

dasi”ga yo‘llangan maktubda quyida-
gi fikrlar bildirilgan: 

“Mirzo Ulug‘bekka!
Sizning hukmronlik qilgan yil

laringizda Samarqandda yaratil
gan Pegasa yulduz turkumining 
tasviri naqadar go‘zal! Osmonning 
mening qalbimga naqadar yaqin 
bo‘lgan bu hududida birinchi kashf 
etilgan ekzosayyora  51 Pegasa 
joylashgan. Asrlar davomida biz 
osmonni o‘rganishni ishtiyoq bilan 

yaxshi ko‘rgan Siz kabi buyuk ham
kasbimiz xotirasini qadrlab kelmo
qdamiz.  Men Siz bilan suhbatlash
ishni va Siz ijod qilgan davlardan 
beri qancha yutuqlarga erishgani
miz haqida Sizga aytib berishni 
juda xohlardim.  

Mirzo Ulug‘bek! 
Koinotni o‘rganishimizga qo‘shgan 

behisob hissangiz uchun sizga chek
siz ehtiromimni bildiraman!

Mishel Mayor, 
Jeneva universiteti 

astronomiya professori, 
fizika fanlari bo‘yicha

Nobel mukofoti 
laureati (2019)».

Mishel Mayor butun dunyoga 
dong‘i ketgan mashhur olimlardan 
biri. U “Quyosh ortidagi dunyo kash-
fiyotchisi” va “yulduzlar ovchisi” nom-
lari bilan tanilgan.

Jeneva universitetining faxriy 
professori Mishel Mayor Xalqa-
ro Astronomiya ittifoqining (MAC) 
galaktik tizimning tuzilishi va dina-
mikasi, Quyosh ortidagi sayyoralarni 
o‘rganish maqsadida tuzilgan ham-
jamiyatga rahbarlik qilgan. Bundan 
tashqari, Yevropa janubiy observa-
toriyasining ilmiy-texnika qo‘mitasi 
va astrofizika va astronomiya fan-
lari bo‘yicha Shveysariya jamiyati 

rahbari vazifasida hamda Jeneva 
rasadxonasi direktori kabi qator 
nufuzli lavozimlarida faoliyat yurit-
gan. Ko‘plab xalqaro mukofotlar 
sohibi, dunyoning nufuzli akademi-
yalari a’zosi hisoblanadi. Hatto bitta 
asteroidga uning (125076 Mishel-
mayor) nomi berilgan. 

1995-yilda professor o‘zining 
aspirantlaridan biri Dide Quyeloz 
bilan hamkorlikda Quyosh tizimi-
dan tashqaridagi birinchi sayyorani 
- Somon yo‘li galaktikada Quy-
oshga o‘xshash yulduzni aylanib 
yuruvchi 51 Pegasi b (51Peg b) 
ekzosayyora sini kashf etadi. Ekzo-
sayyoralar paydo bo‘lishiga sabab 
bo‘lgan ushbu inqilobiy kashfiyot 
uchun har ikkala olim Nobel muko-
fotiga sazo vor bo‘lgan.

2022-yilda Samarqand xalqaro 
texnologiya universiteti tomonidan 
(SIUT) O‘zbekiston Fanlar aka-
demiyasi ishtirokida va Eriyell kom-
paniyalar guruhi ko‘magida Mirzo 
Ulug‘bekning “Ziji Ko‘ragoniy” 
astronomik asarining nodir nashri 
tayyorlandi va mazkur asar o‘zbek, 
rus, ingliz va xitoy tillarida nashr 
etildi.

Anatoliy IONESOV,
Samarqand xalqaro texnologiya 

universiteti qoshida tashkil 
etilgan “Inson. Madaniyat. 

Tinchlik” xalqaro ilmiy va o‘quv 
markazi direktori, 

Asila IBRAGIMOVA, 
universitet matbuot kotibi.

Bu yil Navro‘z o‘zgacha bir shukuhda, mubo-
rak Ramazon oyida nishonlanmoqda. Bayram 
oldidan umumxalq hasharining o‘tkazilishi, 
joylarda obodonlashtirish va ko‘kalamzor-
lashtirish ishlarining bajarilishi ayni muddao 
bo‘ldi.

Bu yil viloyatimizda 16-18-mart kunlari bo‘lib 
o‘tgan umumxalq hasharida 2123 ta boshlang‘ich 
tashkilotlar ishtirok etdi. Joylarda 20,4 ming tup da-
raxt va gul ko‘chatlari ekildi. 

Xususan, O‘zbekiston kasaba uyushmalari 
Fede ratsiyasining viloyat kengashiga qarashli tu-
man, shahar binolari, shuningdek, bolalarning dam 
olishi va sog‘lomlashtirilishini tashkil etish depar-
tamentiga qarashli oromgohlar joylashgan man-
zillarda umum xalq hashari uyushqoqlik bilan o‘tdi. 
Hasharda 278 nafar kasaba uyushma ishchi-xodimi 
ishtirok etdi.

Shuningdek, O‘zbekiston kasaba uyushmalari 
Federatsiyasining Samarqand viloyati kengashi 
tomonidan “Olam nurga to‘lsin sen bilan, Navro‘z!” 
degan bosh g‘oya asosida nuroniylar kasaba uyush-
malari ishchi-xodimlarga iftorlik qilib berildi.

Bu yil Navro‘z bayramida 4 kunlik bayram ta’tili 
berilgan. Xalqimiz ushbu kunlar mamlakatimizdagi 
qutlug‘ qadamjolarni ziyorat qilishlari, ulkan bunyod-
korlik ishlarini amalga oshirishlari mumkin. 

Ayni kunlarda viloyatimizning turli tashkilotlari-
da mehnat qilayotgan 55 nafar faol xodim kasaba 
uyush malari tomonidan Xorazmga uch kunlik sayo-
hatga yuborildi.

Navro‘z ayyomi yurtimizga tinchlik-omonlik, 
baxt-saodat, qut-baraka olib kelsin. Barchamizning 
orzu-niyatlarimiz ushalsin, osmonimiz musaffo, yur-
timiz tinch, xalqimiz omon bo‘lsin!

I.RAHIMOV,
ta’lim va fan xodimlari 

kasaba uyushmasi Respublika kengashining 
viloyat bo‘yicha  mas’ul tashkilotchi.

“Oqdaryoning 
haq ovozi”

Oqdaryolik faxriy jurnalist Yo‘lchi Muham-
madiyevning navbatdagi risolasi shunday 
nomlandi. Unda feletonlar, hikoyalar, xoti-
ralar, qatralar, ustozlar hamda hamkasblar 
e’tirofi jamlandi.

Kitobni mutolaa qilgan o‘quvchi “Oqdaryo ovozi” gazetasida chop 
etilgan maqolalar bilan tanishib, yaqin o‘tmishga sayohat qilish barobarida 
jurnalist kasbining mashaqqatlarini bir dam bo‘lsa-da, anglaydi. 

Xususan, kitob sahifasidan “Tahririyat qanday faoliyat yuritadi?”, “Tug‘ma 
jurnalist”, “Qalami o‘tkir muxbir”, “Izlanuvchan ijodkor”, “Juvonmard jurnalist”, 
“Yo‘ldan tolmagan Yo‘lchi”, “Qishloqda charxlangan jurnalist”, “Jurnalist deb 
atang meni, do‘stlarim!”, “Ogoh bo‘ling: yulg‘ich pulga”, “O‘zbekcha qo‘shiqni 
qayerdan topaman”, “Bosh muharrirga oson demang”, “Choyga chiqmaydigan 
bo‘ldim” kabi bir-biridan qiziqarli maqolalarni o‘qib zerikmaysiz. 

Mazkur nashr nafaqat o‘quvchilarga manzur bo‘ladi, balki bo‘lg‘usi jur-
nalistlarga qo‘llanma vazifasini o‘taydi.

H.ELTOYEV.

Maktabga qadam qo‘yishim bilan 
sinfda eng a’lochi o‘quvchi bo‘lishga 
harakat qildim. Rasmni juda chiroyli 
chizmasak ham ustozimiz a’lo baholar 
qo‘yaverardi. Ikkinchi sinfda ham av-
valiga hamma fanlardan 5 baho olardim. 
Keyinchalik tasviriy san’at fanidan dars 
beradigan ustozimiz menga 4 baho 
qo‘yadigan bo‘ldi. Shu bilan bir sinf-
doshimdan ortda qola boshla dim. U 
uyga vazifa uchun berilgan rasmni o‘zi 
chizmasligini bilardim. Buni maktabda 
boshlang‘ich sinf o‘quvchilari o‘rtasida 
tanlov o‘tkazilgan paytda sezib qolgan-

man. O‘sha tanlovda dugonam rasm 
chiza olmasligini, unga yordam berib 
yuborishimni iltimos qilgandi. Xullas, 
ikkimiz uchun ham o‘zim rasm chizgan-
man. Qizig‘i shundaki, tanlovda hakam-
lar hay’ati a’zolari uzoq o‘ylanib, ikkimiz-
ga ham birinchi o‘rinni berishgan... 

Ayam hamshira. Bo‘sh vaqtlari-
da rasm chizib turadi. Chizgandayam 
juda chiroyli chizadi. Maktabda faqat 
tasviriy san’atdan ketma-ket 4 baho 
olaverganimdan keyin ayamdan uyga 
vazifamni bajarishda yordam berishini 
iltimos qildim. U hech qachon yordam 

bermasligini, o‘zim harakat qilaversam, 
bir kunmas bir kun albatta, 5 baho oladi-
gan darajada rasm chizishni uddalashim 
mumkinligini aytdi. Ayam iltimosimni 
rad qilganini dadamga va buvimga aytib 
berdim. Har ikkisining ham beradigan 
topshiriqlarini hech qachon rad etmay-
digan ayam mening shu kichik bir iltimo-
simni bajarmasligini aytdi. Xullas, foydasi 
bo‘lmadi. Yig‘lab-yig‘lab, o‘zim chizishga 
harakat qilaverdim. 

Ayamning gapi rost ekan, ko‘p mashq 
qilib, chiroyli chizishni o‘rgandim. Yana 
5 baho oladigan bo‘ldim. Bu maqtan-
ishmas, ammo rasm chizish bo‘yicha 
maktabda birinchilikni qo‘ldan bermay 
kelganman. Bugungi kunda tasviriy 
san’at yo‘nalishida o‘tkazilayotgan turli 
tanlovlarda qatnashib, yuqori natijalarni 
qo‘lga kirita boshladim. Ikkinchi sinfda 
dars bergan tasviriy san’at ustozimga 
har doim rahmat aytib kelaman. Agar 
u kishi menga 4 baho qo‘ymaganida, 
haligacha rasm chizishni eplay olmay 
yurgan bo‘lardim. 

Malika AMRILLAYEVA,
Qo‘shrabot tumani.

Obodlik, 
tinchlik, ahillik 
bayrami

Nobel mukofoti laureatining
“astronomiya shahzodasi”ga maktubi

Bugungi kunda eng dolzarb masalalar-
dan biri xalqning turmush darajasini oshi-
rish, oziq-ovqat xavfsizligini ta’minlash va 
ekologik toza mahsulotlar yetishtirish bo‘lsa, 
bunda qishloq xo‘jaligini rivojlantirish va 
qishloq xo‘jalik mahsulotlarini ko‘paytirish 
asosiy manba hisoblanadi. Aholining o‘sishi, 
yer, suv va energiya resurslariga bo‘lgan ta-
labning ortishi, shuningdek, iqlimning keskin 
o‘zgarishi oziq-ovqat xavfsizligini ta’minlash-
ga ta’sir etadi. 

Mamlakatimiz oziq-ovqat xavfsizligini 
ta’minlash yo‘nalishida 2018-yilda global 
ochlik indeksida 119 mamlakat orasida 
52-o‘rinni egallab, 12,1 ko‘rsatkich bilan 
“mo‘tadil” darajaga erishdi. Biroq aholi-
ning ijtimoiy himoyaga muhtoj qatlami 
uchun oziq-ovqat mahsulotlari ta’minoti 
barqarorligiga erishish, kam daromad-
li oilalarning xarid qobiliyatini oshirish, 
mahsulotlar narxi va miqdori keskin 
o‘zgarishining oldini olish hal etilishi zarur 
bo‘lgan muammolardan hisoblanadi. 

2021-yilda Prezidentimizning “Res-
publikada o‘simliklar karantini va himoyasi 
tizimini tubdan takomillashtirish cho-
ra-tadbirlari to‘g‘risida”gi farmoni ham-
da “O‘zbekiston Respublikasi o‘simliklar 
karantini va himoyasi agentligini tashkil etish 
to‘g‘risida”gi qarori qabul qilingandi. Ushbu 
hujjatlar qabul qilingandan so‘ng o‘simliklar 
karantini va himoyasi xizmatlari yagona 
agentlikka birlashtirildi va sohaga katta 
e’tibor qaratildi. Bu esa agentlikning hudud-
lardagi boshqarma va bo‘limlari ishida o‘z 
aksini topdi. O‘simliklar karantini va himoya-
si viloyat boshqarmasida ham bu borada 
ko‘zga ko‘rinarli ishlar amalga oshirildi.

Viloyatda o‘tgan yili joylardagi fitosani-
tar nazorat davlat inspektorlari tomonidan 
94230 gektar g‘allazor, 23853 gektar 
bog‘, 30417 gektar tokzorda, 26987 
gektar sabzavot, 1565 gektar poliz ekinida 
hamda 348 gektar issiqxonada kuzatuv 
nazorat ishlari o‘tkazildi. Soha olim va 
mutaxassislari tomonidan joriy yilda g‘alla 
maydonlarida bir yillik ikki pallali bego-
na o‘tlar, boshoqli begona o‘tlar, “Zang” 
va boshqa kasalliklar, zararkunandalar 
tarqali shi bashorat qilingan. G‘alla may-
donlarida zararli organizmlar tarqalishining 
oldini olish maqsadida g‘allachilik klas-
terlari va fermer xo‘jaliklari tomonidan 
kimyoviy vositalar zaxirasi yaratildi. 

Viloyat tumanlarida 32 ta biolaboratoriya 
faoliyat yuritmoqda. Ularda qishloq xo‘jalik 
ekinlari zararkunandalariga qarshi qo‘llanila-

digan trixogramma, brakon va oltinko‘z kabi 
biologik mahsulotlar yetishtiriladi. 

Viloyatda biolaboratoriyalar ishini yax-
shilash hamda o‘simliklarni zararkunanda 
va kasalliklardan himoya qilish uchun 
yuqori malakali va bilimli kadrlarga ehtiyoj 
seziladi. Hozir viloyatimizdagi Samarqand 
agroinnovatsiyalar va tadqiqotlar insti-
tuti hamda Samarqand davlat universi-
teti qoshidagi Agrobiotexnologiyalar va 
oziq-ovqat xavfsizligi institutida o‘simliklar 
karantini va himoyasi yo‘nalishi bo‘yicha 
mutaxassislar tayyorlanmoqda. 

Qishloq xo‘jaligini rivojlantirish uchun 
qishloq xo‘jalik ilmini yuqori darajaga 
ko‘tarish va soha uchun malakali mutaxas-
sislar yetishtirish muhim. Ilmiy-tadqiqot, 
ta’lim va axborot-maslahat xizmatlarini 
ko‘rsatishni o‘zaro bog‘laydigan qishloq 
xo‘jaligiga oid bilim va axborotlarni tarqa-
tish bo‘yicha samarali tizimning yo‘qligi 
sohani ilmiy asosda rivojlantirishdagi eng 
jiddiy to‘siqlardan biri bo‘lib qolmoqda. 
Hozirda ilmiy-tadqiqotlar uchun davlat 
investitsiyalari darajasi qishloq xo‘jaligi 
umumiy budjetining 0,2 foizini tashkil eta-
di. Ilm-fan va ishlab chiqarish o‘rtasidagi 
o‘zaro aloqalarning samarali mexanizmlari 
mavjud emasligi davlat tomonidan moli-
yalashtirilgan ilmiy-tadqiqotlar natijalarini 
amaliyotga joriy qilish sezilarli darajada 
cheklangan. Yuqoridagi farmonga asosan, 
o‘simliklarni himoya qilish ilmiy-tadqiqot 
instituti o‘simliklar karantini va himoyasi 
agentligi tasarrufiga o‘tkazilgan va hozir 
o‘simliklar karantini va himoyasi ilmiy-tad-
qiqot instituti, deb ataladi. Shu bilan bir-
galikda, ilmiy-tadqiqot institutining Samar-
qand mintaqaviy filiali ham tashkil qilingan 
bo‘lib, bu yerda ilmiy darajali mutaxassis-
lar tayyorlash ko‘zda tutilgan.  

Hozir viloyatimizda ham “O‘simliklar 
klinikalari” tashkil qilingan. Ular dehqon 
va fermer xo‘jaliklarning ekin maydon-
lari, tomorqa xo‘jaliklaridagi ekinlarning 
zararkunanda va kasalliklari to‘g‘risida aniq 
ma’lumotlar berib, ularni bartaraf qilish yu-
zasidan maslahatlar berib bormoqda. 

Sh.O‘RAZOV,
O‘simliklar karantini va himoyasi 

viloyat boshqarmasi boshlig‘i,
B.FAYZULLAYEV,

O‘simliklar karantini va himoyasi 
ilmiy-tadqiqot instituti Samarqand 

mintaqaviy filiali direktori,
Q.TURSUNOV,                              

kichik ilmiy xodim.

Tabiiy mahsulot yetishtirish 
oziq-ovqat xavfsizligini 
ta’minlaydi 

Qishloq xo‘jaligi va oziq-ovqat tarmog‘ini istiqbolda barqaror rivojlantirish 
sohada davlat siyosatini yangicha yondashuvlar asosida yuritishni talab 
qilmoqda. O‘zbekiston Respublikasi qishloq xo‘jaligini rivojlantirishning 
2020-2030-yillarga mo‘ljallangan strategiyasi ushbu vazifalarni amalga 
oshirishga xizmat qiladi.

Yoshlar minbariFarzandingizga rasm 
chizib bermang!

Bolaligimda bog‘chaga borishni juda-juda istaganman. Sababi, u yer-
ga boradigan qo‘shni bolalar tarbiyachi opalari yordamida rasm chizishni 
o‘rganayotganini maqtashardi. Ammo ayrim sabablarga ko‘ra bu istagim 
armonga aylangan. Ayam bilan dadam ishga ketganida menga buvim uyda 
tarbiyachilik qilardi. U kishining aytishicha, 3-4 yoshlarimda akamning ruch-
kasi bilan devorga quyonning rasmini chizgan ekanman. Keyin buvim menga 
rangli qalam va rasm daftar sotib olib bergan. Katta daftarni bir zumda ertak 
kahramonlarining rasmlari bilan to‘ldirib tashlayvergan ekanman. Buvim esa 
rasm daftar va qalamlar olib berishdan charchamagan. Xullas, hali esimni 
 tanib-tanimasimdanoq tasviriy san’atga mehrim boshqacha bo‘lgan. 

O‘zbekiston Ekologiya partiyasi Yoshlar ishlari agentligi 
viloyat boshqarmasi bilan hamkorlikda chet davlatlarda ta’lim 
olayotgan yoshlar bilan ochiq muloqot o‘tkazdi.   

Berlin shahrida joylashgan Humbold universiteti doktoran-
ti Shohnazar Hazratqulov Olmoniyada tabiatga munosabat, 
mamlakatimizda ekologik musaffolikni ta’minlash, aholining 
ekologik madaniyatini oshirish borasida xorij tajribasi bilan 
o‘rtoqlashdi.

- Germaniyada ekologiya masalasiga jiddiy e’tibor qaratila-
di, - deydi Sh.Hazratqulov. - Maktabgacha  ta’lim maskanlari, 
o‘rta maktablarda ekologiya bilan bog‘liq mashg‘ulotlar o‘tka-
ziladi. Shu yo‘l orqali yoshlarda ekologik madaniyat shakllanti-
rilib, bolaligidan tabiatni e’zozlashga o‘rgatiladi.

Har qanday daraxt qonun bilan himoyalangan, norma-
tiv-huquqiy hujjatlar mavjud. Respublikaning qariyb barcha 
hududida daraxt larning pasporti shakllantirilgan.  Mobodo, 
bitta daraxt qurib qolsa, mutaxassislar ishtirokida uning sa-
bablari o‘rganiladi va uni  ko‘kar tirishga harakat qilinadi. 

O‘zbekiston dunyodagi iqlimi quruq, issiq mamlakatlardan 
biri. Respublikamizda cho‘llanishning oldini olish, yashil iqlim 
yaratish uchun sharoitimizga mos, suvsizlikka chidamli daraxt 
ko‘chatlari ekilishi lozim.

Tadbirda ekologik madaniyatni shakllantirish yuzasidan 
aniq takliflar o‘rtaga tashlandi. 

O‘zbekiston ekologik partiyasi viloyat tashkiloti 
axborot xizmati.

Olmonlarning ekologiyaga oid tajribasi



52024-yil 21-mart, 
payshanbaSo‘ragan edingiz...

ZIDDIYAT FUQARO FOYDASIGA 
HAL ETILISHI ZARUR

Turmush o‘rtog‘imning ishi bo‘yicha hozirda ter
gov tugab, sud bo‘lishi kutilyapti. Hibsga olingani
ga 2 oy bo’lib qoldi. Rafiqasi sifatida uchrashay 
desam, sud bo‘lmaguncha uchrasholmaysiz de
yishyapti, shu rostmi?

“Jinoyat ishini yuritish chog‘ida qamoqda saqlash 
to‘g‘risida”gi Qonunning 22-moddasi 2-qismiga ko‘ra, 
qamoqqa olingan shaxsga jinoyat ishini yuritayotgan 
tergovchining yoki sudning yozma ruxsati asosida qa-
rindoshlari bilan oyiga har birining davom etish mud-
dati 2 soatgacha bo‘lgan ko‘pi bilan 2 ta uchrashuv 
berilishi mumkin.

Lekin biror normativ-huquqiy hujjatda shunday yoz-
ma ruxsatni berishni rad etish asoslari (sabablari), ya’ni 
qaysi holatlarda ijozat berilmasligi ko‘rsatilmagan.

Konstitutsiyaning 20-moddasi 5-qismida «inson bilan 
davlat organlarining o‘zaro munosabatlarida yuzaga 
kela digan qonunchilikdagi barcha ziddiyatlar va noaniq-
liklar inson foydasiga talqin etiladi» deb belgilangan.

Demak, tergovchi yoki sud bilan uchrashuv uchun 
yozma ruxsat olishga oid munosabatlarda yuzaga 
kelayotgan yuqoridagi ziddiyat (qonunchilikda mah
bus bilan uchrashuv uchun yozma ruxsat berishni rad 
etish asoslari ko‘rsatilmaganligi) qamoqqa olingan 
shaxsning qarindoshlari foydasiga talqin etilishi lozim.

Sizga turmush o‘rtog‘ingizga oid jinoyat ishini 
ko‘rayotgan sudga u bilan uchrashishga yozma ruxsat 
berish xususida murojaat qilishni va murojaatingiz  
qaysi asos hamda sabablarga ko‘ra rad etilishi haqida 
yozma javob xati berilishini so‘rashni tavsiya qilamiz.

ENDI O‘QITUVCHILIK 
QILOLMAYMANMI?

Oliy toifali o‘qituvchiman. Avval Jinoyat kodek
sinining 2441moddasi 3qism “g” bandi bilan 
sudlanganman. Yangi qabul qilingan “Pedagogning 
maqomi to‘g‘risida”gi Qonunning 15moddasidagi 
cheklov mazkur jinoyatga taalluqlimi?

Joriy yil 1-fevraldan e’tiboran kuchga kirgan 
“Peda gogning maqomi to‘g‘risida”gi Qonunning 
15-moddasi 2-qismida «qasddan sodir etilgan jinoyat 
uchun ilgari sudlangan shaxslarni pedagogik faoliyat 
bilan bog‘liq lavozimlarga qabul qilish man etiladi» 
deb belgilangan.

Lekin hozirda pedagogik faoliyat bilan shug‘ulla-
nib kelayotgan bo‘lsangiz, qayd qilingan qonunning 
15-moddasidagi cheklovni sizga nisbatan tatbiq etish 
mumkin emas.

Chunki “Normativ-huquqiy hujjatlar to‘g‘risida”gi 
Qonunning 41-moddasi 1-qismiga ko‘ra, norma-
tiv-huquqiy hujjatlar orqaga qaytish kuchiga ega emas 
va ular amalga kiritilganidan keyin yuzaga kelgan 
ijtimoiy munosabatlarga nisbatan qo‘llaniladi.

Soliq va budjet siyosatining 2024-yilga 
mo‘ljallangan asosiy yo‘nalishlari qabul 
qilinganligi munosabati bilan O‘zbekis-
ton Respublikasining ayrim qonun 
hujjatlariga o‘zgartirish va qo‘shimcha-
lar kiritildi. 

Jumladan, Soliq kodeksining 17-moddasida 
ko‘rsatilgan yig‘imlarning turlariga yuk ko‘ta-
rish quvvati 10 tonnadan yuqori bo‘lgan 
avtotransport vositalari va tirkamalarning 
avtomobil yo‘llari bo‘ylab harakatlanish 
huquqi uchun yig‘im kiritildi. 

Unga ko‘ra, 2024-yilda mazkur turdagi 
transport vositalari uchun yig‘imlar stavkalari 
quyidagicha:

- yuk ko‘tarish quvvati 10 tonnadan 
25 tonnagacha bo‘lgan N2, N3 toifasida-
gi avtotransport vositalari va O4 toifasidagi 
tirkamalar uchun yig‘im bazaviy hisoblash 
miqdorining 5 barobari, ya’ni 1 million 700 
ming so‘m;

- yuk ko‘tarish quvvati 25 tonnadan 35 ton-
nagacha bo‘lgan N2, N3 toifasidagi avtotrans-
port vositalari va O4 toifasidagi tirkamalar 
uchun yig‘im bazaviy hisoblash miqdorining 8 
barobari, ya’ni 2 million 720 ming;

- yuk ko‘tarish quvvati 35 tonna va undan 
yuqori bo‘lgan N2, N3 toifasidagi avtotransport 
vositalari va O4 toifasidagi tirkamalar uchun 
yig‘im bazaviy hisoblash miqdorining 10 baro-
bari, ya’ni 3 million 400 ming so‘m qilib belgi-
landi.

Soliq kodeksining 22-, 84-, 88-, 104-, 105-, 
194-, 195-, 217-, 359-moddalarida nazarda 
tutilgan holatlar bo‘yicha saqlash, da’vo qilish 
va ariza berish muddatlari besh yildan uch 
yilga qisqartirildi.

Soliq kodeksining 100-moddasida kameral 
soliq tekshiruv natijalari bo‘yicha qo‘shimcha 
hisoblangan soliqlar summalarini soliq organi 
tomonidan qabul qilingan qaror kuchga kirgan 
kundan e’tiboran olti oy mobaynida teng 
ulushlarda bo‘lib-bo‘lib to‘lash imkoniyati 
berildi. 

Kodeksning 138-moddasi quyidagi tahrirda 
ikkinchi qism bilan to‘ldirildi:

Kameral soliq tekshiruvida quyidagi soliq 
nazorati harakatlarini o‘tkazish taqiqlana-
di (bundan qo‘shilgan qiymat solig‘i summasi 
o‘rnini qoplash (qaytarish) maqsadida o‘tkazila-
digan kameral soliq tekshiruvi mustasno):

1) soliq to‘lovchining hududiga kirish;
2) soliq to‘lovchining hududini va binolarini 

ko‘zdan kechirish;
3) soliq to‘lovchidan hujjatlarni talab qilib 

olish va uni chaqirtirish;
4) soliq to‘lovchining hujjatlari va buyumlarini 

olib qo‘yish.
Mazkur moddaning o‘n birinchi va o‘n ikkin-

chi qismlaridan “Kameral soliq tekshiruvi jara-
yonida soliq organi soliq to‘lovchidan hisobga 
olish hujjatlarini, taqdim etilgan soliq hisobotiga 
va hisobga olish hujjatlariga doir tushuntirishlar-
ni, shuningdek, soliq hamda yig‘imlarni hisob-

lab chiqarish va to‘lash bilan bog‘liq boshqa 
axborotni so‘rab olishi mumkin” hamda “So‘ral-
gan hujjatlar va tushuntirishlar soliq organiga 
tegishli so‘rov olingan kundan e’tiboran besh 
kun ichida taqdim etilishi kerak”, degan qismlar 
chiqarib tashlandi.

Soliq kodeksining 237-moddasiga muvofiq, 
chet davlatlarda tadbirkor sifatida ro‘yxatdan 
o‘tib, faoliyatini O‘zbekistonda amalga oshi-
ruvchi jismoniy shaxslar ham qo‘shilgan 
qiymat solig‘i to‘lovchisi bo‘ldi.

Kodeksning 243-moddasidan 
11-,12-,13-bandlar, ya’ni tibbiy xizmatlar, 
veterinariya xizmatlari va dori vositalarini sotish 
bo‘yicha aylanmalar chiqarib tashlandi. Bunda 
“Ijtimoiy reyestr”ga kiritilgan fuqarolarga QQS 
summasi “keshbek” sifatida qaytarish mexa-
nizmi yaratilishi ko‘zda tutilgan.

Qo‘shilgan qiymat solig‘idan ozod qilina-
digan import qilinadigan mahsulotlar ro‘yxati-
dan dori vositalari, veterinariya dori vositalari, 
tibbiyot va veterinariya uchun mo‘ljallangan 
buyumlar, shuningdek, ularni ishlab chiqarish 
uchun qonunchilikda belgilanadigan ro‘yxat 
bo‘yicha olib kiriladigan xomashyolar chiqarib 
tashlandi.

2024-yil 1-yanvardan tamaki mahsu-
lotlari aksiz solig‘i stavkasi 12 foizga, etil 
spirti ishlab chiqarish aksiz solig‘i stavkasi 
2 barobarga oshirildi.

2024-yil 1-apreldan esa neft mahsulotlari va 
boshqa aksiz to‘lanadigan tovarlar va xizmat-
larga doir soliq stavkalari o‘rtacha 12 foizga 
indeksatsiya qilinishi belgilangan. Shuningdek, 
mazkur sanadan boshlab tarkibida shakar yoki 
boshqa shirinlashtiruvchi va xushbo‘ylashtiruv-
chi qo‘shimchalari bo‘lgan mineral va gazlan-
gan ichimliklarga 1 litr uchun 500 so‘m, 
shuningdek, energetik va tetiklashtiruv-
chi ichimliklarga 1 litr uchun 2000 so‘m 
miqdorida aksiz solig‘i joriy etilmoqda.

Suv resurslaridan foydalanganlik uchun 
suv solig‘i stavkalari o‘rtacha 30 foizga 
indeksatsiya qilindi. Bunda eng ko‘p soliq 
alkogolsiz ichimliklarni hamda pivo va vinodan 
tashqari, alkogol mahsulotlarini ishlab chiqarish 
uchun foydalaniladigan suv hajmi uchun (1 kub 
metrga 34160 so‘m) va avtotransport vositala-
rini yuvish uchun ishlatilgan suv uchun (1 kub 
metrga 2700 so‘m) belgilangan.

Vazirlar Mahkamasining tegishli qaroriga 
kiritilgan o‘zgartirishga ko‘ra, qo‘shimcha 
daromad olayotgan budjet tashkilotlari 2027-
yil 1-yanvargacha davlat budjetiga undirila-
digan soliqlar, respublika yo‘l jamg‘armasiga 
yig‘imlar va davlat maqsadli jamg‘armalariga 
majburiy ajratmalardan ozod qilindi. Maz-
kur imtiyoz 2024-yilning 1-yanvariga qadar 
edi.

Maktab va maktabgacha ta’limi tizimidagi 
muassasa va tashkilotlarning budjetdan tash-
qari mablag‘lari hisobidan amalga oshiriladigan 
ish haqi va unga tenglashtirilgan to‘lovlar uchun 
ijtimoiy soliq stavkasi 2030-yil 1-yanvarga 
qadar 1 foiz miqdorida belgilandi.

Ushbu savolga 
“Hunarmand” uyushmasi viloyat boshqarmasi 
boshlig‘i Umid Hakimov javob berdi:
- Vazirlar Mahkamasining 2023-yil 22-iyuldagi 

“O‘zbekiston Respublikasi Kambag‘allikni qisqarti-
rish va bandlik vazirligi huzuridagi hunarmandchilik va 
kasanachilikni qo‘llab-quvvatlash jamg‘armasi faoliya-
tini tashkil etish chora-tadbirlari to‘g‘risida”gi qaroriga 
ko‘ra, mahallalarda kasanachilikni tashkil etgan tadbir-
korlarga subsidiya ajratish tartibi belgilangan.

Yuqoridagi qaror asosida “Hunarmandchilik va 
kasanachilikni qo‘llab-quvvatlash jamg‘armasi mab-
lag‘lari hisobidan mahallalarda kasanachilikni tashkil 
etgan tadbirkorlik sub’ektlariga subsidiya ajratish 
tartibi to‘g‘risida”gi nizom tasdiqlangan. Nizomga 
muvofiq, kasanachilikni tashkil qilgan tadbirkorlarga 
Hunarmandchilik va kasanachilikni qo‘llab-quvvatlash 
jamg‘armasi mablag‘laridan quyidagi miqdorda sub-
sidiyalar ajratiladi:

 har bir kasanachining dastlabki uch oy davomidagi 
kasanachilik faoliyati uchun bir oylik o‘rtacha daromadi 
miqdorida;

 2025yil 1yanvarga qadar kasanachilik bilan 
shug‘ullanayotgan ishsiz va ish qidirayotgan, shuning
dek, "Temir daftar", "Ayollar daftari", "Yoshlar daf
tari" yoki Ijtimoiy himoya yagona reyestriga kiritilgan 
fuqarolarga asbobuskunalar va xomashyo xarid qilish 
bo‘yicha xarajatlarini qoplash uchun, biroq har bir 
kasanachi uchun bazaviy hisoblash miqdorining 30 
baravarigacha;

 kasanachilik yoki hunarmandchilik asosida uy 
sharoitida ishlayotgan nogironligi bo‘lgan shaxslarning 
ish joyini moslashtirish uchun har bir moslashtirilayot
gan ish joyi bo‘yicha bazaviy hisoblash miqdorining 40 
baravarigacha;

 kasanachilarni kasbhunarga o‘qitishga sarflana
digan xarajatlarni uch oygacha bo‘lgan muddatda 
qoplash uchun, biroq har bir kasanachi uchun har oyda 
bazaviy hisoblash miqdorining 2 baravarigacha;

 nodavlat ta’lim tashkilotlarida kasanachilik yo‘nali
shida o‘quv kurslarini tamomlagan har bir bitiruvchiga 
kasbga o‘qitish uchun sarflangan xarajatlarning 70 foizi, 
biroq har bir bitiruvchiga bazaviy hisoblash miqdorining 
4 baravaridan oshmagan miqdorda.

Subsidiya olish uchun hokim yordamchisi tavsiyasi 
asosida mahalliy mehnat organiga yoki YAIDXP (my.
gov.uz) portali orqali murojaat qilishi mumkin.

Murojaatda kasanachi ma’lumotlari, subsidiya to‘lab 
berilishi lozim bo‘lgan hisobvaraq va manzili ko‘rsatiladi. 
Murojaat 3 ish kunida ko‘rib chiqiladi.

Subsidiya ajratish quyidagi holatlarda rad etilishi 
mumkin:

 hujjatlar to‘liq taqdim qilinmaganida;
 kasanachi bilan tuzilgan mehnat shartnomasi yoki 

fuqarolikhuquqiy shartnomasi Yagona elektron shart
nomalar portalida ro‘yxatdan o‘tkazilmaganda;

 kasanachining dastlabki 3 oy davomidagi daromadi 
haqidagi ma’lumot haqqoniyligi tasdiqlanmasa.

Murojaat rad etilganida 1 kunda bu haqda muro-
jaatchiga xabar beriladi.

Subsidiya ajratish haqida qaror qabul qilinganida 5 
ish kunida subsidiya murojaatchiga o‘tkazib beriladi.

 Karsoqov insondan mashi
nasini boshqarish uchun 
 ishonchnoma olmoqchiman. 
Bunday inson bilan hujjat rasmiy
lashtirish tartibi qanday bo‘ladi?

- Tartibga ko‘ra, kar-soqovlik 
nuqsoni, ko‘zi ojiz bo‘lgan shaxs no-
tariusga murojaat qilsa hamda u savod-
siz bo‘lsa, jarayon surdo yoki tiflo tarjimon 
orqali amalga oshirilishi kerak.

Agarda notarius kar-soqovlik nuqsoni bo‘lgan 
fuqarolar bilan muloqot qila olsa va ko‘zi ojiz fuqaro 
uchun mo‘ljallangan moslama bilan ishlay olsa, unda surdo 
yoki tiflo tarjimonning ishtiroki talab etilmaydi. Bu holatda 
notarius jismoniy nuqsoni mavjud bo‘lgan fuqarolar bilan 
shaxsan muloqot qilganligi haqida tegishli hujjatning matni va 
tasdiqlovchi yozuvida yozib qo‘yadi.

Murojaat qiluvchi ishonchnomani tasdiqlash haqidagi 
arizani o‘z qo‘li bilan imzolay olmasa, ariza uning topshirig‘iga 
ko‘ra, notariusning o‘zi yoki notarius hozirligida boshqa fuqa-
ro tomonidan imzolanishi mumkin. 

Bir shaxs hujjatni imzolovchi fuqaro, surdo yoki tiflo tar-
jimon sifatida notarial harakatni amalga oshirishda ishtirok 
etishiga yo‘l qo‘yilmaydi.

Bunda ishonchnomani rasmiylashtirish hamda imzolash 
jarayoni audio va videoda majburiy qayd etiladi.

SH.BAHROMOV,
Toyloq tumanida xususiy amaliyot bilan 

shug‘ullanuvchi  notarius stajyori.

Oshirilgan soliqlar, 
tugatilgan imtiyozlar
Bu yil soliq ma’murchiligida nimalar o‘zgardi?

Kasanachilik tashkil etgan 
tadbirkorlarga subsidiya ajratiladi

- Hunarmandman. O‘zimdagi mavjud bitta tikuv mashinasida kiyim-ke-
chak tikib, ro‘zg‘orga besh-to‘rt so‘m qo‘shimcha mablag‘ kiritaman. 
Yaqinda Samarqand shahrida tikuvchilik yo‘nalishida faoliyat yuritayot-
gan tadbirkor bilan og‘zaki kelishuvga erishdim. Men unga kasanachi 
sifatida o‘z uyimda kiyimlarning ma’lum qismini tayyorlab bersam, shart-
noma asosida xizmat haqi berarkan.
Ayting-chi, tadbirkorlik korxonasiga kasanachi sifatida shartnoma asosi-
da ishga o‘tsam, biror asbob-uskuna va xomashyo xarid qilishim uchun 
subsidiya olishim mumkinmi?

Nargiza SODIQOVA,
Jomboy tumani.

A.ABDULLAYEV,
advokat.

Nogiron notariusda...

Davlat xizmatlari bo‘yicha savolingiz bormi?

- FUQAROLARGA YOSHGA DOIR PENSIYANI 
PROAKTIV SHAKLDA TAYINLASH QANDAY BO‘LADI?

- Prezidentimizning 2023-yil 31-oktabrdagi “Aholiga pensiya 
tayinlash bo‘yicha ko‘rsatiladigan davlat xizmatlari sifatini yanada 
oshirishga qaratilgan qo‘shimcha chora-tadbirlar to‘g‘risida”gi qaro-
ri bilan 2025-yil 1-martdan boshlab fuqarolarga yoshga doir pensi-
yalarni alohida murojaat talab etmagan holda, ya’ni proaktiv shaklda 
tayinlash tartibi joriy etiladi. 

Bunda fuqarolar pensiya yoshiga yetganida davlat tashkilotiga 
murojaat qilishi shart bo‘lmaydi. Proaktiv davlat xizmatida yoshga 
doir pensiya davlat organlarining tashabbusi asosida tayinlanadi.

- YONG‘IN SODIR BO‘LGANLIGI TO‘G‘RISIDAGI MA’LUMOTNOMANI 
QAYERDAN VA QANCHA MUDDATDA OLISH MUMKIN?

- Vazirlar Mahkamasining 2023-yil 20-noyabrdagi “Davlat xizmatlarini ko‘rsatishni 
tartibga soluvchi normativ-huquqiy hujjatlarni tizimlashtirish chora-tadbirlari to‘g‘risida”gi 
qaroriga asosan, ushbu ma’lumotnomani jismoniy va yuridik shaxslar Davlat xizmatlari 
markazlari yoki O‘zbekiston Respublikasi Yagona interaktiv davlat xizmatlari portali orqali 
olsa bo‘ladi. 

Ma’lumotnomani olish muddati 5 ish kuni va ushbu xizmat bepul ko‘rsatiladi.

- ELEKTRON RAQAMLI IMZO OLMOQCHI EDIM...
- Elektron raqamli imzo (ERI) kalitini olish uchun Davlat xizmatlari markaziga kel-

gan holda yoki YIDXP (my.gov.uz) orqali olish mumkin. Onlayn tarzda murojaat etilganda, 
pasport yoki ID-kartaning nusxasi va asosiy sahifasi bilan “selfi” usulida olingan fotosurat 
ilova qilinadi. ERIning paroli mobil telefon raqamga “SMS” xabar shaklida yuboriladi. 

ERI kalitini olish uchun yuridik shaxslar va tadbirkorlik subyektlaridan BHMning 10 
foizi, jismoniy shaxslardan BHMning 7 foizi miqdorida yig‘im undiriladi. “Ijtimoiy himoya 
yagona reestri” ATda ro‘yxatga olingan va I va II guruh nogironligi bo‘lgan shaxslarga 50 
foizi miqdorida chegirma mavjud.

ERIning amal qilish muddati 2 yil.

Quyida shu kunlarda sohaga oid 
eng ko‘p berilayotgan savollarga 
javoblarni oldik. 



6 2024-yil 21-mart, 
payshanba Qutlovlar

SAMARQAND VILOYATI AVTOMOBIL YO‘LLARI 
BOSH BOSHQARMASI JAMOASI

O‘ZBEKISTON KASABA 
UYUSHMALARI FEDERATSIYASINING 

SAMARQAND VILOYATI KENGASHI
AKSIYADORLIK KOMPANIYASI 
SAMARQAND FILIALI JAMOASI



72024-yil 21-mart, 
payshanbaQutlovlar, reklama va e’lonlar

O‘ZBEKISTON DAVLAT MUASSASALARI 
VA JAMOAT XIZMATI XODIMLARI KASABA 

UYUSHMASI SAMARQAND VILOYATI KENGASHI
“TEMIRYO’L DEHQON BOZORI”

MAS’ULIYATI CHEKLANGAN JAMIYATI JAMOASI

“URGUT SAVDO KOMPLEKSI” 
MAS’ULIYATI CHEKLANGAN JAMIYATI JAMOASI

HURMATLI YURTDOSHLAR!
Sodir bo‘lishi mumkin bo‘lgan ta-

biiy va texnogen xususiyatli favqulodda 
vaziyatlar, jumladan, yong‘inlar, ahol-
ining sifatsiz oziq-ovqat mahsulotlari-
dan zaharlanishi hamda Qrim-Kongo 
gemorragik isitmasi kasalliklarining oldini 
olishga qaratilgan targ‘ibot va fuqaro 
muhofazasi tadbirlarini kuchaytirish 
maqsadida joriy yilning 15-martidan 
15-aprelga qadar respublikamiz hudu-
dida “Favqulodda vaziyatlardan muho-
faza qilish va fuqaro muhofazasi oyligi” 
o‘tkazilmoqda. 

Favqulodda vaziyatlar bilan 
bog‘liq noxush holatlarning oldini 
olishga qaratilgan ushbu tadbirlar-
da faol ishtirok eting!

 
DA’VOLAR BO‘LSA...

Samarqand shahrida xususiy amali yot 
bilan shug‘ullanuvchi notarius Norqulov 
Kamoljon Toshboltayevich notarial idorasi-
da marhum Tuychiyev Sindarga (2023-yil 
17-sentabrda vafot etgan) tegishli mol-
mulk uchun meros ishi ochilmoqda. Shu 
munosabat bilan me rosxo‘rlarning Norqu-
lov Kamoljon Toshboltayevich notarial 
idorasiga murojaat etishlarini so‘raymiz.

Manzil: Samarqand shahri Rudakiy 
ko‘chasi, 126-uy, 4-xona.

* * *
Samarqand shahrida xususiy amali-

yot bilan shug‘ullanuvchi notarius Aliyeva 
Lola Zoirovna notarial idorasida marhum 
Yev dokimov Aleksey Ivanovichga (2009-
yil 13-martda vafot etgan) tegishli mol-
mulk uchun meros ishi ochilmoqda. Shu 
munosabat bilan merosxo‘rlarning Aliyeva 
Lola Zoirovna notarial idorasiga murojaat 
etishlarini so‘raymiz.

Manzil: Samarqand shahri Amir 
Temur ko‘chasi, 158-uy.

* * *
Samarqand shahrida xususiy amaliyot 

bilan shug‘ullanuvchi notarius Saidova 
Zarina Xisravovna notarial idorasida mar-
hum Daniyarova Begimoyga (2018-yil 
8-noyabrda vafot etgan) tegishli mol-mulk 
uchun meros ishi ochilmoqda. Shu mu-
nosabat bilan merosxo‘rlarning Saidova 
Zarina Xisravovna notarial idorasiga mu-
rojaat etishlarini so‘raymiz.

Manzil: Samarqand shahri Abdu-
rahmon Jomiy ko‘chasi, 64-uy.

* * *
Samarqand shahrida xususiy amali yot 

bilan shug‘ullanuvchi notarius Aliyeva Lola 
Zoirovna notarial idorasida marhum Norqu-
lov Abdukaxorga (2015-yil 24-oktabrda 
vafot etgan) tegishli mol-mulk uchun meros 
ishi ochilmoqda. Shu munosabat bilan mer-
osxo‘rlarning Aliyeva Lola Zoirovna notarial 
idorasiga murojaat etishlarini so‘raymiz.

Manzil: Samarqand shahri Amir 
Temur ko‘chasi, 158-uy.

* * *
Samarqand shahrida xususiy amali-

yot bilan shug‘ullanuvchi notarius Bobo-
murodov Pirmamat Isomiddinovich no-
tarial idorasida marhum Abduxakimova 
Sayyoraga (2021-yil 14-oktabrda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Bobomurodov Pirmamat 
Isomiddinovich notarial idorasiga muro-
jaat etishlarini so‘raymiz.

Manzil: Samarqand shahri Beruniy 
ko‘chasi, 12-uy.

* * *
Samarqand shahrida xususiy amaliyot 

bilan shug‘ullanuvchi notarius Murtaza-
yev Sherzod Sobirovich notarial idorasida 
marhum Vaxobov Murtazoga (1998-yil 
19-avgustda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlarning 
Murtazayev Sherzod Sobirovich notarial 
idorasiga murojaat etishlarini so‘raymiz.

Manzil: Samarqand shahri Abdu-
rahmon Jomiy ko‘chasi, 64-uy. 

* * *
Samarqand shahrida xususiy amaliyot 

bilan shug‘ullanuvchi notarius Qurbonov 
Rustam Rahimqulovich notarial idorasida 
marhum Musinova Mumina Kurbanovna-
ga (2021-yil 1-iyunda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning 
Qurbonov Rustam Rahimqulovich notarial 
idorasiga murojaat etishlarini so‘raymiz.

Manzil: Samarqand shahri Buyuk 
Ipak yo‘li ko‘chasi, 41/100-uy.

* * *
Samarqand shahrida xususiy amaliyot 

bilan shug‘ullanuvchi notarius G‘afforov 
Ulug‘bek Rahimjonovich notarial idorasi-
da marhum Azimbayev Kamilga (2021-yil 
27-yanvarda vafot etgan) tegishli mol-
mulk uchun meros ishi ochilmoqda. Shu 
munosabat bilan merosxo‘rlarning G‘af-
forov Ulug‘bek Rahimjonovich notarial 
idorasiga murojaat etishlarini so‘raymiz.

Manzil: Samarqand shahri Buyuk 
Ipak yo‘li ko‘chasi, 18-uy, 14-xona.

* * *
Samarqand shahrida xususiy amali-

yot bilan shug‘ullanuvchi notarius Saido-
va Zarina Xisravovna notarial idorasida 
marhum Fayziyeva Gulnora Xalimovnaga 
(2012-yil 4-mayda vafot etgan) tegishli 
mol-mulk uchun meros ishi ochilmoq-
da. Shu munosabat bilan merosxo‘rlar-
ning Saidova Zarina Xisravovna notarial 
idorasiga murojaat etishlarini so‘raymiz.

Manzil: Samarqand shahri Abdu-
rahmon Jomiy ko‘chasi, 64-uy.

* * *
Samarqand shahrida xususiy amali-

yot bilan shug‘ullanuvchi notarius 
Umarov Akmaljon Shavkatovich notari-
al idorasida marhum Shaxobiddinova 

Fatimaga (2009-yil 4-fevralda vafot 
etgan) tegishli mol-mulk uchun meros 
ishi ochilmoqda. Shu munosabat bi-
lan merosxo‘rlarning Umarov Akmaljon 
Shavkatovich notarial idorasiga muro-
jaat etishlarini so‘raymiz.

Manzil: Samarqand shahri Abdu-
rahmon Jomiy ko‘chasi, 17-uy.

* * *
BEKOR QILINADI

Samarqand viloyat adliya boshqar-
masidan 2017-yil 9-oktyabrda O‘zbekis-
ton “Mahalla” xayriya jamoat fondining 
Samarqand shahar bo‘linmasiga (STIR: 
204159663) berilgan 291-sonli nodavlat 
notijorat tashkilotini davlat ro‘yxatidan 
o‘tkazilganligi to‘g‘risidagi guvohnoma 
yo‘qolganligi sababli bekor qilinadi.

* * *
Samarqand shahridagi “TRAVELCUBE 

ASIA” mas’uliyati cheklangan jamiyatining 
(STIR: 304528288) dumaloq muhri va 
burchak tamg‘asi yo‘qolganligi sababli 
bekor qilinadi.

* * *
Samarqand shahridagi “DIYOR 

PRESTIJ MARKET” mas’uliyati chek-
langan jamiyatining (STIR: 306126423) 
duma loq muhri yo‘qolganligi sababli be-
kor qilinadi.

* * *
Samarqand davlat tibbiyot institutidan 

Tursunov Sanjar Esankulovich nomiga 
2019-yil 30-martda berilgan qayd raqami 
2513, MO 2324 raqamli va 2019-yil no-
yabr oyida berilgan qayd raqami 5365, 
MO 4889 raqamli sertifikatlar yo‘qolgan-
ligi sababli bekor qilinadi.

* * *
Samarqand shahridagi “SABRINA 

SAYOXATCHI” mas’uliyati cheklangan 
jamiyatining (STIR: 308785917) dumaloq 
muhri va burchak tamg‘asi yo‘qolganligi 
sababli bekor qilinadi.

O‘zbekiston kasaba uyush-
malari fede ratsiyasining viloyat 
kengashi hamda barcha tarmoq 
kasaba uyushma kengashlari jamo-
alari kasaba uyushmalari tizimida 
mehnat qilgan 

Majidxon USMONOVning
vafoti munosabati bilan marhumning 
oila a‘zolari va yaqinlariga hamdardlik 
bildiradi.

O‘zbekiston davlat muassasalari va 
jamoat xizmati xodimlari kasaba uyush-
masi viloyat kengashi ushbu tarmoq 
tizimi kasaba uyushma faoliyati rivojiga 
munosib hissa qo‘shgan fidoyi inson

Majidxon USMONOVning
vafoti munosabati bilan marhumning 
oila a’zolari va yaqinlariga ta’ziya izhor 
etadi.Xizmatlar litsenziyalangan.

Xizmatlar litsenziyalangan.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MChJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

Y.MARQAYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012yil 30martda  0901 raqam bilan ro‘yxatga olingan. Nashr 100. Indeks 438. 
12 710 nusxada chop etildi. Buyurtma 159. Hajmi 4 bosma taboq, bichimi A2

8 Xitoydan O‘rta yer dengizigacha bo‘lgan
hudud xalqlarining sevimli bayrami

2024-yil 21-mart, 
payshanba

Bahor ilhomlari

NAVRO‘Z 
haqida nima bilamiz?

Navro‘z - qadim bayramlardan bo‘lib, aynan kun va tun teng bo‘lgan 21-mart kuni 
nishonlanadi. U koinot va tabiat qonuniyatlari, ya’ni Quyoshning hamal burjiga kiri-
shi, kunduzning uzaya boshlashi, tabiatda jonlanishning boshlanishi bilan bog‘liqligi 
uchun, uyg‘onish bayrami sifatida nishonlanadi. Navro‘zning ildizi ibtidoiy odamlar-
ning dehqonchilikka o‘tganidan so‘ng dalalarda yangi ish mavsumi boshlanishidan 
oldin o‘tkazilgan bahor bayramlariga borib taqaladi.

Olimlar fikriga ko‘ra, uning shakllanishi 
zardushtiylik dinining paydo bo‘lishigacha 
davom etgan davrni o‘z ichiga olib, Xitoydan 
O‘rta yer dengizgacha bo‘lgan hududlarda 
yashovchi xalqlarning sevimli ayyomi bo‘lib 
kelgan. O‘sha kunlarda hatto urush-janjallar 
ham to‘xtagan, gina-kuduratlar kechirib yubo-
rilgan. 

Zardushtiylikning muqaddas kitobi “Avesto”-
ga ko‘ra, bahor qaytishi yaxshilikning yovuzlik 
ustidan g‘alabasini anglatgan. Keyingi yillarda 
olib borilgan tadqiqotlar zardushtiylarning e’tiqo-
dida Navro‘z bayrami muhim o‘rin tutganligini 
ko‘rsatdi. Xususan, Samarqanddagi Kofirqal’a 
yodgorligidan zardushtiylarning hosildorlik va 
suv ilohi hisoblangan Nana aks etgan yog‘och 
pannoning topilishi fikrimiz dalilidir. Arxeo-
log olim A.Berdimurodovning ta’kidlashicha, 
yog‘och panno Sug‘d hukmdorlarining shahar 
tashqarisidagi saroyida joylashgan bo‘lib, u 
joylashgan xona diniy va dunyoviy marosimlar-
ni, jumladan, Navro‘z va Mehrjon bayramlarini 
nishonlash uchun xizmat qilgan. 

Firdavsiyniig “Shohnoma”sida Navro‘z 
bayrami shoh Jamshid nomi bilan bog‘lana-
di. Jumladan, Jamshid yurtga yaxshilik qilish 
maqsadida odamlarga kasb o‘rgatadi, temir 
eritib, qurol yasaydi, ip yigirib, kiyim to‘qiydi, 
imoratlar barpo qiladi, tabiblik sirlarini ochadi, 
kema yasaydi, bog‘ bunyod qiladi. Nihoyat 
ishlari gurkirab, meva berganda, taxt yasatib, 
unda osmonga ko‘tariladi. Ushbu afsonaga 
ko‘ra, xuddi shu kundan boshlab Navro‘z 
nishon langan. Bayram haqidagi ma’lumotlar 
Abu Rayhon Beruniyning “Qadimgi xalqlardan 
qolgan yodgorliklar” asarida, Umar Hayyom-
ning “Navro‘znoma” asarida ham uchraydi. 
Mahmud Qoshg‘ariyning “Devonu lug‘otit-
turk” asarida Navro‘zga oid ma’lumotlar kelti-
rilgan. Tarixchi olim Abu Bakr Narshaxiy (899- 
959) o‘zining “Buxoro tarixi” asarida Navro‘z 
kuni Siyovush qabri boshida odamlar jonliq 
so‘yishlarini va bunga uch ming yildan ortiqroq 
vaqt o‘tganini yozgan.

Temuriylar davrida Navro‘z eng ulug‘ va 
eng aziz, insonlarga cheksiz quvonch ulashuv-
chi bayram sifatida nishonlangan. Alisher 
Navoiy ham o‘z asarlarida “Har tuning Qadr 
o‘lubon, har kuning o‘lsun Navro‘z”, deb bejiz 
bu kunni alohida yod etmagan.

Bahor va mehnat bayramining paydo bo‘li-
shi haqidagi tarixiy ma’lumotlar davrlar o‘tishi 
bilan turli o‘zgarishlarga uchrab, shu kun-
largacha yetib kelgan. Qadimgi afsonalarda 
esa bu umumxalq bayramining paydo bo‘lishi 
ajdodlarimizning bahor fasli va ko‘klamgi dala 
ishlarining boshlanishiga aloqador udumlariga 
bog‘lanadi. Navro‘z 21-martdan 22-martga 
o‘tar kechasi “Qozon to‘la” udumi bilan bosh-
lanadi. Shu oqshomda kechasi bilan ko‘pchilik 
bo‘lib sumalak va halim ham pishirilgan. Bu 
taomlar qozoni ertasiga ochilgan. Navro‘z 
“qozon to‘ladigan”, ya’ni qut - baraka tantana 
qiladigan xalq bayrami hisoblangan. 

Navro‘zga bag‘ishlangan xalq qo‘shiqlari-
dan birida shunday deyiladi:

Ulus kuni qozon to‘lsa, 
Yil bo‘yi sut mo‘l bo‘lar.
Ulug‘lardan olqish olsang, 
U yil o‘ljang mo‘l bo‘lar! 

Asrlar o‘tishi bilan turli xalqlarda Navro‘z 
bayramini o‘tkazish marosimlari ularning tur-
mush tarziga, mafkurasiga moslashgan. Tari-
xiy manbalarga ko‘ra, bu kunni bayram qilish 
rasman ahamoniylar davridan boshlangan va 
O‘rta Osiyo, Eron, Afg‘oniston xalqlarida eng 
katta bayramlardan biri hisoblangan. Bu o‘lka-
larga islom dini yoyilganidan so‘ng Navro‘z 
bayrami man qilingan, ammo xalq o‘z sevgan 
bayramini nishonlashda davom etgan. O‘rta 
Osiyo va Eron xalqlari arab xalifaligi hukmron-
ligidan ozod bo‘lgan davrdan boshlab, Navro‘z 
bayramini o‘tkazish yana rasmiy tus olgan. 

Hozirgacha Markaziy Osiyoda Navro‘zning 
rasmiy va norasmiy tarzda nishonlanishi xu-
susida maxsus tadqiqotlar olib borilmagan. 
Taniqli olim A.Malikovning tadqiqotida Buxoro 
va Samarqandda Navro‘zning nishonlanishi, 
islom dinining yoyilishi va ruslar istilosidan 
keyingi transformatsiya jarayonlariga to‘xta-
lib, O‘rta Osiyoning madaniy jihatdan turli xil 
bo‘lgan musulmon aholisi g‘oyalarini o‘zida 
mujassam etgan bayram sifatida ta’riflagan.

O‘zbekiston hududida yashagan xalqlar bu 
kunni yangi yilning boshlanishi sifatida qu-
vonch bilan kutib olganlar. Bir necha kun ilgari 
tayyorgarlik ishlari boshlangan. Bug‘doy undi-
rilib, uning maysasidan sumalak tayyorlangan. 
O‘tdan chuchvara, yalpiz somsa kabi taomlar 
pishirilgan, otchopar, uloq, kurash singari xalq 
o‘yinlari, sayillar o‘tkazilgan, bahor, ko‘klam 
haqida qo‘shiqlar kuylangan. Bayramning 
birinchi kuni qishloq joylarida bolalar to‘p-
to‘p bo‘lib xonadonlar eshigi oldida Navro‘zga 
bag‘ishlangan qo‘shiqlar aytishgan. Xonadon 
egasi ularni sovg‘a-salom va yeguliklar bilan 
siylagan. Bu udum hozir ham Samarqand 
va Jizzax viloyatlarining ayrim qishloqlarida 
saqlanib qolgan. 

XX asrning 80-yillarida, sovet tuzumi-
ning so‘nggi yillarida mazkur bayram asossiz 
ravishda diniy bayram va marosimlar qato-
rida man qilindi. Markaziy Osiyo davlatlari 
mustaqillikka erishgach, boshqa qadriyatlar 
qatorida Navro‘z bayrami ham tiklandi. Hozir 
yurtimizda ham Navro‘z - umumxalq bayrami 
sifatida nishonlanib, 21-mart dam olish kuni 
deb e’lon qilingan. Har yili shu kuni respub-
likaning barcha viloyatlaridagi xiyobon va 
maydonlarda bayram sayillari tashkil qilinadi, 
konsert-tomoshalar uyushtiriladi. Bir necha 
kun mobaynida mahallalarda Navro‘zga 
bag‘ishlangan tadbirlar o‘tkaziladi, sumalak, 
halim va boshqa tansiq taomlar pishiriladi. 
Navro‘z kunlari hokimliklar, mahallalarning 
faollari, xayr-ehson tashkilotlari - mehribon-
lik uylari bolalari, urush va mehnat faxriylari, 
nogironlar, yolg‘iz keksalar holidan xabar olib, 
ularni qutlab, sovg‘a- salomlar ulashadi. 

Yurtimiz tarixi davomida ko‘plab hukmron 
sulolalar, dinlar va mafkuralar almashgan 
bo‘lsa-da, biroq xalqimiz Navro‘z bayramini 
hamon nishonlab kelmoqda. Shu sababli ham 
u bilan bog‘liq folklor – xalq qo‘shiqlari, bo-
lalar o‘yinlari, afsona va rivoyat, marosimlarni 
to‘plab, alohida majmua holida nashr ettirish 
qadim udumlarimizni saqlab qolishda katta 
ahamiyatga ega bo‘ladi. 

Mahmudxon YUNUSOV,
tarix fanlari bo‘yicha falsafa doktori.

* * *
Tog‘ cho‘qqisi ko‘p baland,
Chiqmoqqa bir yo‘lim yo‘q.
Lek umidim o‘lmagan  
Nek tilakka o‘lim yo‘q.

Dardim aytsam daryoga, 
Mavjlarida tinim yo‘q.
Bilmam, intilar qayga, 
Nek tilakka o‘lim yo‘q.

Sahrolarga yuzlansam,
Otashi bor, orom yo‘q.
Yasanmoqqa yastanar,
Nek tilakka o‘lim yo‘q.

Na sahro, daryoman lek,
Orzusiz bir kunim yo‘q.
Bilgan haqiqatim shu: 
Orzuga hech o‘lim yo‘q! 

  Suyundiq Mustafo 
NURATOIY.

Bahor, jur’atingga qilaman havas...

Firdavs yo‘lining ochilgan kuni,
Ming turli chechaklar sochilgan kuni,
Ko‘ngildan tugunlar yechilgan kuni,
Munisang onangni Navro‘zda yo‘qla.

Olis – olislardan qaytdi turnalar,
Arqon, gilam bo‘lar payti turnalar,
Bizga sog‘inchlarin aytdi turnalar,
Otang kamtarginangni Navro‘zda yo‘qla.

Halollik – halovatda najot kaliti,
Tonggi tilovatda najot kaliti,
Xayru saxovatda najot kaliti,
Yo‘qla, ko‘ngli kamni Navro‘zda yo‘qla.

Tog‘da kaklikchalar yolg‘iz sayramas,
Suvda baliqchalar yolg‘iz yayramas,
Kim mehr bermasa, mehr so‘ramas,
Yo‘lingga intizorni Navro‘zda yo‘qla.

Omad peshonasin o‘pgan odamlar,
Dunyodan dunyolar topgan odamlar,
Yolg‘izlar yoniga chopgan odamlar,
Ko‘nglin top, yolg‘iz odamni Navro‘zda yo‘qla.

Dardingni ko‘zingdan bilgan o‘zbeklar,
Uylari bug‘doyga to‘lgan o‘zbeklar,
Mayizni qirqtaga bo‘lgan o‘zbeklar,
Elimni  sulton enamni Navro‘zda yo‘qla.

 Zulfiya MO‘MINOVA.

Meni beqarorlar aylagan
netay, ul pari ko‘zu qoshidir.

Yurakka ishq o‘tin joylagan, 
aning mahfiyona qaroshidur.

Necha noz ila menga so‘z qotib
ko‘zu kiprigi o‘qini otib, 

Qoshi yolaring otin o‘ynatib,
meni o‘ldururga taloshadur,

Meningdek jamoli navolar,
qiladur fig‘on ila nolalar,

Demakim, shafaq falaq avjida,
aning hasratida qir oshadur.

Kechalar xayolida uyg‘onib,
chala jon kabi to‘lg‘onib,

Chekib ohlar aning ishqida,
Nazarimda xuni quyoshidur.

Dili jonima necha ming azob,
g‘ami hijrida chekib iztirob.

Karam o‘rniga qiladur itob,
menga rahmsiz dili toshidur.

Labining sharobini ichgan el,
bila olmas o‘zini oyu yil.

Emas ul bahorda mavj sel –
ki bu oshiq ahlining yoshidur.

VOLA 
(Eshonxo‘ja MIRINOYATULLA 

o‘g‘li).

MAYSAJON
Bir o‘pay, deb uzib qo‘yibman seni,
Ko‘zlarimga chizib qo‘yibman seni,
O‘zim bilmay ezib qo‘yibman seni,
Qadamimni qayga qo‘yay, maysajon,
Ucholmasam, nima qilay, maysajon.

Nozikliging o‘tlar solar dilimga,
So‘z ustiga so‘zlar kelar tilimga,
Sen yur, desang, ketaveray o‘limga,
Siringni ayt, men ham bilay, maysajon,
Ucholmasam, nima qilay maysajon.

Tong sahardan ko‘zingda yosh nimasi,
Atrofingni qurshagan tosh nimasi,
Voh, nozigim, etilgan bosh nimasi,
Dardlaringga qalqon bo‘lay, maysajon,
Ucholmasam, nima qilay maysajon.

Ildizingni o‘pib yotar chashmalar,
Maftun bo‘lib, ko‘kda quyosh tamshanar,
Bo‘lmoq bo‘lar bari senga oshnolar,
Oshiqlaring talaytalay, maysajon,
Tovoningni kimga to‘lay, maysajon,
Ucholmasam, nima qilay maysajon.

LOLALARGA
I

Voh, kim ato etmish shuncha chiroyni,
Keltirmishlar gulmi yo ko‘kdan oyni.
Atadim ko‘ksimda eng olov joyni,
Mehringizdan qonib ichsam maylimi,
Lolalar, sizni bir quchsam maylimi?

Yuzingizga yuzim qo‘ygim keladir,
Ishq degan sharobga to‘ygim keladir,
Dil qonidan ko‘ylak kiygim keladir,
O‘zga bor havasdan kechsam maylimi,
Lolalar, sizni bir quchsam maylimi?

Aylansaydim men ham bitta yaproqqa,
Qo‘shilsaydim sizlar o‘sgan tuproqqa,
Buncha baxt bermasdim baxtsiz firoqqa,
Siz kelgan yerlarga ko‘chsam maylimi,
Lolalar, sizni bir quchsam maylimi?

Sizni yuborganning o‘zi qayerda,
Qaynoq qo‘llarining izi qayerda,
Tugab borayapman, ko‘zi qayerda,

Vasliga qush kabi uchsam maylimi,
Lolalar, sizni bir quchsam maylimi?

II
Lolalar, boshingiz egik, parishon,
Egningizga qaydin sachrab ketdi qon,
Tizingizga tushgan o‘xshaydi qirq jon,
Kechiring, sizlarni kuttirib qo‘ydim.

Ko‘nglimni olay deb uzildingizmi,
Yana ko‘nglim kabi ezildingizmi,
Tashrifimni poylab tizildingizmi,
Kechiring, sizlarni kuttirib qo‘ydim.

Hijrondan qandayin o‘tib turibsiz,
Shuncha g‘amni ichga yutib turibsiz,
Nahot men g‘aribni kutib turibsiz,
Kechiring, sizlarni kuttirib qo‘ydim.

Uqdim sizdan Sadoqatning darsini,
Qandoq tikay qon dilingiz darzini,
Kim tinglaydi kutganlarning arzini,
Kechiring, sizlarni kuttirib qo‘ydim.

Sizlarday uzilgan gulga o‘xshayman,
Zanjirband qilingan qulga o‘xshayman,
Sizni yo‘llaganni kutib yashayman,
Kechiring, sizlarni kuttirib qo‘ydim.

***
Bahor, jur’atingga qilaman havas,
Qanday qilib qirqding qishning qahrini.
Sonsiz novdalarni gullatib qo‘yib,
Bir tunda to‘lading uch oy mahrini.

Araz, ginalardan qoldirmayin gard,
Yomg‘irlar tun bo‘yi chapak chaldilar.
Maysalarni quchib quyosh nurlari,
Intiq ildizlardan bo‘sa oldilar.

Gulladi, ko‘kardi bori tiriklik,
Unutildi sog‘inch, unutildi dard.
Kaftdek yuragimga gullar ekmoqqa,
Bahor, topilarmi seningdek bir mard?

Bahor,
  jur’atingga
   qilaman
    havas…

Navro‘zda 
yo‘qla

BAHOR
Buncha nozik, mitti g‘unchalar,
Qanday qilib ochilar, kular?
Balki uning jasoratini
To‘lg‘oq tutgan onalar bilar.

Qirg‘oqlarga sig‘may toshar suv,
Shivirlaydi yashil yaproqlar.
Turnalarning qaytganin ko‘rib,
Vujudimga kirar titroqlar.

Karaming mo‘l, qodir ollohim,
Maysa ekding hatto toshgacha.
Yashash darsin o‘tarsan balkim,
Bahoringda keksa, yoshgacha.

Ufqlarga yetsa qulochim,
Lolalarni bag‘rimga bossam.
Kapalakning qanotlariga
Yonib turgan dilimni ossam.

Bahorning gul quchoqlarida
Tirilgim, ham o‘lgim keladi.
O‘zbekiston, onam, bag‘ringda,
Ming bahorlar qolgim keladi.

Xosiyat BOBOMURODOVA,
O‘zbekistonda xizmat ko‘rsatgan

madaniyat xodimi.

Gazetaning navbatdagi soni 2024-yil 26-mart, seshanba kuni chop etiladi.


